
AUGLÝSING 

um staðfesting forseta Íslands á reglugerð fyrir Háskóla Íslands. 

Forseti Íslands hefur í dag samkvæmt ákvæðum 42. gr. laga nr. 60/1957 stað- 
fest eftirfarandi reglugerð fyrir Háskóla Íslands: 

I. KAFLI 

Hlutverk Háskóla Íslands. 

1. gr. 
Háskóli Íslands skal vera vísindaleg rannsóknarstofnun og vísindaleg fræðslu- 

stofnun, er veiti nemendum sínum menntun til þess að gegna ýmsum embættum og 
störfum í þjóðfélaginu og til þess að sinna sjálfstætt vísindalegum verkefnum. 

II. KAFLI 

Stjórn háskólans. 

a. Almenn ákvæði um starfssvið rektors og háskólaráðs. 

2. gr. 
Stjórn háskólans er falin rektor háskólans og háskólaráði. 
Rektor hefur eftirlit með daglegri starfsemi háskólans og er æðsti fulltrúi 

skólans gagnvart mönnum og stofnunum utan skólans. Hann leysir úr þeim málum, 
sem þurfa ekki að koma fyrir háskólaráð, háskóladeildir eða stjórnarvöld af laga- 

nauðsyn eða samkvæmt venju. Rektor hefur með sama fyrirvara umboð til að skuld- 
binda háskólann og háskólastofnanir fjárhagslega. Honum er skylt að hlutast til 
um framkvæmd á samþykktum háskólaráðs og háskóladeilda og þeim ákvörðunum 
stjórnarvalda, er varða háskólann. 

Háskólaráð hefur úrskurðarvald í málefnum háskólans og háskólastofnana, svo 

sem lög mæla og nánar segir í reglugerðum. 
Háskólinn á stjórnarfarslega undir menntamálaráðherra. 

b. Um rektorskjör. 

3. gr. 
Rektor er kosinn af prófessorum háskólans til þriggja ára í senn, og eru þeir 

einir kjörgengir. 
Rektorskosning er skrifleg og fer fram 14. maí eða næsta virkan dag, en rektor 

tekur við störfum með byrjun háskólaárs. 
Nú hefur kennari lögmæt forföll, og er honum þá heimilt að kjósa bréflega. 

Skal hann geta þess, hvernig hann óskar að greiða atkvæði í annarri kosningar- 
umferð, ella er atkvæði hans aðeins gilt í fyrstu umferð. 

4. gr. 
Sá er rétt kjörinn rektor, sem hlotið hefur atkvæði meiri hluta atkvæðisbærra 

manna, enda hafi minnst tveir þriðju hlutar þeirra, sem atkvæðisrétt eiga, tekið 
þátt í atkvæðagreiðslunni. Ef enginn fær svo mörg atkvæði, skal kjósa af nýju um 
þá tvo eða fleiri, er flest atkvæði fengu, og er þá sá rétt kjörinn, sem flest atkvæði 
fær, enda þótt tveir þriðju hlutar atkvæðisbærra manna hafi þá ekki tekið þátt 

í atkvæðagreiðslu. Séu atkvæði jöfn, ræður hlutkesti. 

1958 

76 

17. júní



1958 126 

76 Kjörgengum háskólakennara er skylt að taka við rektorskjöri, nema sérstök 
17. júní atvik hamli. Nú skorast sá, sem kjörinn hefur verið rektor, undan því að taka við 

kjöri, og metur þá háskólaráð, hvort fallizt verði á afstöðu hans. Ef háskólaráð 

fellst á sjónarmið hins nýkjörna rektors, skal efna hið fyrsta til nýrrar rektors- 
kosningar. 

Rektor má endurkjósa, en honum er ekki skylt að taka við endurkjöri. 
Skýra skal menntamálaráðuneyti frá úrslitum rektorskjörs, og birtir ráðuneytið 

úrslitin. 

5. gr. 

Ef rektor forfallast um stundarsakir, gegnir varaforseti háskólaráðs (vara- 

rektor) störfum hans. 
Nú fellur rektor frá eða lætur af störfum, áður en kjörtímabil hans er liðið, 

og skal þá kjósa nýjan rektor, svo fljótt sem því verður komið við, en varaforseti 
háskólaráðs gegni rektorsstörfum þangað til. Ef varaforseti er forfallaður, gegni 
sá deildarforseti rektorsstörfum, sem lengst hefur haft á hendi kennaraembætti við 
háskólann. Hinn nýkjörni rektor er kosinn til þriggja ára, en það, sem eftir er 
háskólaárs, er hann tekur við, skal teljast eitt ár. 

c. Háskólaráð, skipan þess, starfssvið og starfshættir. 

6. gr. 
Rektor og forsetar háskóladeildanna skipa háskólaráð. Rektor er sjálfkjörinn 

forseti ráðsins, en varaforseta og ritara kýs ráðið úr sínum hópi til eins árs í senn 
á fyrsta fundi sínum. 

Deildarforseta er skylt að sækja fundi háskólaráðs. Nú má deildarforseti ekki 
sækja fund vegna forfalla eða hann er vanhæfur til að taka þátt í úrlausn máls, 
og tekur þá sá kennari, sem kosinn hefur verið deildarforseti til vara, sbr. 18. gr., 
sæti hans í ráðinu. Ef þess manns nýtur ekki, kveður rektor til fundarsetu þann 
prófessor úr deild þeirri, sem í hlut á, er lengst hefur gegnt kennaraembætti í deild- 
inni. Sömu reglur gilda, er deildarforseti gegnir rektorsstörfum í viðlögum, sbr. 5. gr. 

Deildarforseta er skylt að gera grein fyrir afstöðu deildar sinnar í málum, sem 
koma fyrir háskólaráð og deildin hefur fjallað um, en eigi er honum skylt að fara 
eftir samþykkt deildar, er hann neytir atkvæðisréttar í háskólaráði. 

7. gr. 

Ávallt er háskólaráð ræðir mál, sem varða stúdenta háskólans almennt, skulu 
stúdentar eiga einn fulltrúa á fundi háskólaráðs. Hefur fulltrúinn þar málfrelsi og 
atkvæðisrétt. 

Stúdentaráð nefnir til einn mann úr hópi háskólastúdenta og annan til vara 
til setu á fundum háskólaráðs samkvæmt 1. málsgrein. Tilnefning þessi fer fram 
í maímánuði ár hvert, en fulltrúinn tekur sæti í háskólaráði með byrjun háskólaárs. 

Fulltrúa stúdenta er skylt að gera grein fyrir afstöðu stúdentaráðs í málum, 

sem það hefur fjallað um og koma fyrir háskólaráð, en eigi er honum skylt að 
fara eftir samþykkt stúdentaráðs, er hann neytir atkvæðisréttar sins í háskólaráði. 

Háskólaráð sker úr því hverju sinni, hvort tiltekið mál, sem til umræðu er í 
háskólaráði, sé þess konar, að fulltrúi háskólastúdenta eigi að taka þátt í úrlausn 

þess. 
Fulltrúi stúdenta er þagnarskyldur um það, sem gerist á fundum háskólaráðs, 

með sama hætti og aðrir háskólaráðsmenn. Háskólaráð getur þó leyft honum að 
skýra stúdentaráði frá einstökum málum og afgreiðslu þeirra.

8. gr. 76 

Háskólaráð heldur fundi eftir þörfum. Æski tveir menn úr háskólaráði fundar, 17. júní 
er rektor skylt að boða til fundar, svo og ef einn þriðji hluti prófessora háskólans 
æskir fundar. Nú er fundur boðaður að frumkvæði kennara, sem eiga ekki sæti í 
ráðinu, og er þeim þá rétt að senda fulltrúa, einn eða fleiri eftir ákvörðun rektors, 
á fundinn. Hafa slíkir fulltrúar málfrelsi á fundinum, en atkvæðisrétt eiga þeir ekki. 

Fundi skal boða bréflega og með þriggja daga fyrirvara, ef við verður komið. 
Dagskrá skal greind í fundarboði. Fundi skal jafnaðarlega halda á föstudögum. 

Háskólaráð er ekki ályktunarfært, nema tveir þriðju hlutar háskólaráðsmanna 
sæki fund hið fæsta. Afl atkvæði ræður úrslitum mála. Ef atkvæði eru jöfn, sker 
atkvæði rektors úr eða þess, er gegnir forsetastörfum. 

Bókfæra skal gerðir háskólaráðs, og gegnir háskólaritari störfum fundarritara. 

9. gr. 
Háskólaráð fer með undirbúning þeirra mála, sem leggja á fyrir Alþingi og 

stjórnarvöld. Það lætur þessum aðilum í té allar upplýsingar, sem þeir þurfa á að 
halda og varða háskólann sérstaklega. 

Áður en lögum, er snerta háskólann eða háskólastofnanir, verður breytt eða við 

þau aukið, skal leita umsagnar háskólaráðs um breytingar eða viðauka, svo og 

um nýmæli. Nú varðar málefni sérstaklega tiltekna deild, og skal háskólaráð þá 

leita álits deildarinnar, áður en það lætur uppi umsögn sina. 

10. gr. 

Rektor eða háskólaráð geta boðað til almenns kennarafundar til umræðna um 

einstök málefni háskólans eða stofnana hans. Nú æskir einn þriðji hluti prófessora, 

dósenta og lektora fundar, og er rektor þá skylt að boða til hans. Allir kennarar 

háskólans eiga rétt á að sækja almenna kennarafundi og njóta atkvæðisréttar þar. 

Boða skal til fundar bréflega og með tveggja daga fyrirvara hið skemmsta, ef 

auðið er. 
Ályktanir kennarafunda eru ekki bindandi fyrir háskólaráð. 

d. Um háskólaritara o. fl. 

11. gr. 
Menntamálaráðherra skipar ritara við háskólann að fengnum tillögum háskóla- 

ráðs, en háskólaráð ræður annað starfslið í skrifstofu skólans. Háskólaritari hefur 

á hendi skrifstofustjórn og hefur umsjón með sjóðum háskólans og öðrum fjár- 

reiðum undir yfirstjórn rektors og háskó!iaráðs. Hann skrásetur nýja stúdenta og 

gerir stúdentaskrá. Hann sér um útgáfu árbókar háskólans, sbr. 12. gr., og útgáfu 

kennsluskrár fyrir hvert kennslumisseri, s!r. 22. gr. Hann veitir og upplýsingar um 

starfsemi skólans. Fyllri ákvæði má setja í erindisbréfi. 
Háskólaráð ræður umsjónarmann með byggingum háskólans og innanstokks- 

munum og setur honum erindisbréf. 
Um starfslið háskólabókasafns segir í 81. gr., en um starfslið annarra stofnana 

háskólans og fyrirtækja fer eftir því, sem segir í lögum eða samþykktum þeirra, 

sbr. og 80. gr. 

12. gr. 
Í árbók háskólans skal vera stúdenta- og kennaratal, skýrsla um starfsemi há- 

skólans, um söfn hans og sjóði og um ráðstöfun á því fé, sem háskólinn hefur haft 

til umráða.

III. KAFLI 

Háskólakennarar og háskóladeildir. 

a. Deildir háskólans. 

13. gr. 
Í Háskóla Íslands eru þessar 5 deildir: guðfræðideild, læknadeild, laga- og við- 

skiptadeild, heimspekideild og verkfræðideild. Þá skal og starfa við Háskóla Íslands 
rannsóknarstofnun í þágu atvinnuveganna, er nefnist atvinnudeild háskólans. Við- 
skiptadeild skal verða sjálfstæð deild, þegar þrjú föst kennaraembætti hafa verið 
stofnuð í viðskiptafræðum. 

b. Kennarar háskólans og veiting kennaraembætta. 

14. gr. 
Kennarar háskólans eru prófessorar, dósentar, lektorar, aukakennarar, aðstoðar- 

kennarar og erlendir sendikennarar. Dósentar eru skipaðir til ótiltekins tíma, en 
lektorar eru ráðnir til tveggja ára hið skemmsta, og taka þeir mánaðar- eða árslaun. 
Aukakennarar og aðstoðarkennarar eru ráðnir til skemmri tíma og eru stundakenn- 
arar. Þegar nýr kennari, sem ekki er prófessor, ræðst til háskólans, skal taka fram, 
hvort hann sé dósent, lektor, aukakennari eða aðstoðarkennari. Menntamálaráðherra 
ákveður í samráði við háskólaráð, hverjir af kennurum háskólans, sem starfandi 
voru við gildistöku háskólalaganna nr. 60/1957, séu dósentar, lektorar, aukakenn- 
arar og aðstoðarkennarar. 

15. gr. 
Forseti Íslands skipar prófessora, menntamálaráðherra skipar dósenta að fengn- 

um tillögum háskóladeildar, en háskólaráð ræður lektora, aukakennara og aðstoðar- 
kennara samkvæmt tillögum háskóladeilda, eftir því sem fé er veitt til. 

16. gr. 
Nú verður prófessorsembætti laust, og skal þá auglýsa það til umsóknar hið 

fyrsta, og skal umsóknarfrestur venjulega vera 4 vikur. 
Umsækjendur um prófessorsembætti skulu láta fylgja umsókn sinni ítarlega 

skýrslu um vísindastörf þau, er þeir hafa unnið, ritsmíðar og rannsóknir, svo og 
námsferil sinn og störf. Með umsókninni skulu send eintök af vísindalegum ritum 
og ritgerðum umsækjenda, prentuðum og óprentuðum. 

Skipa skal hverju sinni þriggja manna nefnd til þess að dæma um hæfni um- 
sækjenda til að segna embættinu. Háskólaráð skipar einn nefndarmann, mennta- 
málaráðherra annan, en deild sú, sem kennarinn á að starfa við, hinn þriðja, og 
er hann formaður nefndarinnar. Í nefnd þessa má skipa þá eina, sem eru kunn- 
áttumenn í þeirri grein, sem umsækjendum er ætlað að kenna. Heimilt er að kveðja 
erlenda menn til starfa í dómnefnd. 

Dómnefnd skal hraða störfum sínum eftir föngum, og skal hún að jafnaði hafa 
lokið störfum sínum innan tveggja mánaða frá því, er hún var skipuð. Dómnefnd 
skal láta uppi rökstutt álit um það, hvort af vísindagildi rita umsækjanda og rann- 
sókna, svo og námsferli hans og störfum megi ráða, að hann sé hæfur til að gegna 
embættinu. Álitsgerð nefndarinnar skal höfð til hliðsjónar, er embættið er veitt, 
og má engum manni veita prófessorsembætti við háskólann, nema meiri hluti nefnd- 
arinnar hafi látið í ljós það álit, að hann sé hæfur til þess. Enn fremur skal leita 
álits hlutaðeigandi háskóladeildar um umsækjendur. 

Framangreind ákvæði um veitingu prófessorsembættis skulu einnig gilda um 
skipun dósenta og sérfræðinga við háskólastofnanir. Víkja má þó frá þessu við

einstaka starfsveitingu samkvæmt tillögu háskóladeildar og með samþykki há- 

skólaráðs. 

17. gr. 

Þegar sérstaklega stendur á, getur menntamálaráðherra, samkvæmt tillögu 

háskóladeildar og með samþykki háskólaráðs, boðið vísindamanni að taka við 

kennaraembætti við háskólann, án þess að það sé auglýst laust til umsóknar. 

Menntamálaráðherra skal heimilt, samkvæmt tillögu háskóladeildar, að auglýsa 

kennaraembætti laust til umsóknar, svo að embættið verði veitt ári áður en hinn 

nýskipaði kennari hefur kennslu sína. Kveða skal á um það hverju sinni, frá hvaða 
tíma launagreiðslur hins nýskipaða kennara hefjist. 

c. Háskóladeildir og störf þeirra. 

18. gr. 

Hver háskóladeild velur úr hópi prófessora deildarinnar deildarforseta og annan 

til vara. Deildarforseti á sæti í háskólaráði, en varaforseti tekur sæti hans þar eftir 

reglum 6. gr. 
Deildarforseta og varaforseta skal kjósa til tveggja ára í senn. Kosning er skrif- 

leg og fer fram í maímánuði, en hinn kjörni deildarforseti tekur við störfum með 

byrjun næsta kennsluárs. Kjörtímabil þriggja þeirra deildarforseta og varaforseta, 

sem kjörnir verða í mafímánuði 1958, skal vera eitt ár, og skal hluta um það, eftir 

að deildarforsetar hafa verið kjörnir, hverjir þeirra skulu gegna störfum eitt ár 

og hverjir tvö. 
Kjörgengum kennurum er skylt að taka við kosningu til deildarforsetastarfa 

og til starfa varadeildarforseta. Endurkjósa má deildarforseta, en rétt hefur hann 

til að skorast undan endurkjöri. Sá, sem gegnt hefur embætti rektors, getur og 

skorazt undan kjöri til deildarforsetastarfa næsta kjörtímabil eftir að hann lét af 

rektorsstörfum. Nú fellur deildarforseti frá eða lætur af störfum, og skal þá kjósa 

deildarforseta og varaforseta fyrir þann hluta kjörtímabils, sem eftir er. 

19. gr. 

Hver háskóladeild heldur fund eftir þörfum, en skylt er að boða til fundar, 

ef rektor eða þriðjungur deildarmanna, sem rétt eiga á fundarsetu, æskja þess. 

Deildarforseti boðar fundi bréflega og með þriggja daga fyrirvara, ef unnt er, 

en einstakar háskóladeildir geta þó ákveðið annan hátt á fundarboðun. Fundarefni 

skal greina í fundarboði. 
Deildarfundur er ályktunarfær, ef fund sækja eigi færri en helmingur prófessora 

deildarinnar. Nú eru atkvæði jöfn, og ræður þá atkvæði deildarforseta eða þess, er 

gegnir forsetastörfum. 
Nú má deildarkennari, sem á setu á deildarfundi, ekki sækja fund vegna for- 

falla, og er honum þá heimilt að gera bréflega grein fyrir atkvæði sínu í tilteknu 

máli. 
Gerðir deildarfunda skulu bókfærðar, og skal lesa fundargerð og staðfesta hana, 

áður en fundi er slitið. 

20. gr. 
Á deildarfundum eiga sæti prófessorar deildar og forstöðumenn vísindastofn- 

ana, er lúta deildinni. Háskóladeild er heimilt að ákveða, að dósentar og lektorar 

megi sitja deildarfundi og hafa þar atkvæðisrétt. Um fundarsetu staðgengla fer eftir 

því, sem segir í 28. gr. 2. málsgr., en um fundarsetu stúdenta fer samkvæmt 21. gr. 

Nú er fjallað sérstaklega um kennslugreinar dósenta, lektora, aukakennara, 

aðstoðarkennara eða erlendra sendikennara, og skal forseti þá boða kennara á deild- 

76 arfund og gefa þeim kost á að ræða það málefni, en atkvæðisrétt eigi þeir ekki, sbr. 
17. júní þó 1. málsgrein, að því er varðar dósenta og lektora. 

Rektor er heimilt að taka þátt í meðferð mála í öllum deildum, en atkvæðisrétt 
á hann þó aðeins í sinni deild. 

21. gr. 
Nú er mál til umræðu á deildarfundi, sem varðar nemendur deildarinnar almennt, 

og skal deildarforseti þá kveðja á fundinn fulltrúa nemenda, einn eða fleiri, er 
stjórn deildarfélags nefnir til. Hafa fulltrúarnir þar málfrelsi, en eiga ekki atkvæðis- 
rétt. 

Stjórn deildarfélags nefnir til einn mann úr hópi stúdenta deildarinnar og annan 
til vara til setu á deildarfundum samkvæmt 1. málsgr. Í laga- og viðskiptadeild 
nefnir stjórn í félagi laganema og félagi viðskiptafræðinema hvor um sig sjálfstætt 
til menn samkvæmt 1. málslið. Heimilt er að beita sömu reglu að sínu leyti um 
tannlæknastúdenta og stúdenta, sem leggja stund á lyfjafræði lyfsala, svo og um 
stúdenta, er stunda nám til B.A.-prófa eftir því, sem nánar verður kveðið á í sam- 
þykktum þeirra háskóladeilda, sem í hlut eiga. Nú er deildarfélagi ekki til að dreifa, 
og boðar deildarforseti þá til almenns fundar þeirra stúdenta, sem nefna eiga til 
fulltrúa, og skulu fulltrúar samkv. 1. málslið kosnir á þeim fundi. 

Tilnefning fer fram í aprilmánuði ár hvert, en tekur gildi með byrjun næsta 
háskólaárs. Stjórn deildarfélags tilkynnir deildarforseta tilnefningu fulltrúa síns. 
Deildarforseti boðar fulltrúa stúdenta, þegar því er að skipta, á fund með sama hætti 
og aðra þá, er fund sækja, sbr. 19. gr., 2. málsgr. Nú varðar mál, sem til umræðu 
er, aðeins tiltekinn deildarhluta, en ekki annan eða aðra, og skal þá ekki kveðja 
fulltrúa hins deildarhlutans eða hinna. Ef mál varðar deildina í heild, skal hins 
vegar kveðja fulltrúa beggja eða allra deildarhluta. 

Deildarfundur sker úr því hverju sinni, hvort tiltekið mál, sem er til umræðu, 
sé þess konar, að fulltrúi deildarstúdenta eigi að fjalla um það. 

Fulltrúi stúdenta er þagnarskyldur um það, sem gerist á deildarfundi, með 
sama hætti og aðrir, er fundinn sækja. Deildarfundur getur þó leyft honum að skýra 
stjórn deildarfélags síns eða deildarfélögum sínum frá einstökum málum og af- 
greiðslu þeirra. 

22. gr. 
Deildarforseti hlutast til um, að samin sé í tæka tíð skrá um fyrirhugaða kennslu 

á kennslumisseri því, sem í hönd fer. Kennsluskrá þessi skal prentuð í einu lagi fyrir 
allar deildir háskólans. Í kennsluskrá skal og greina almennar upplýsingar um 
háskólann, stofnanir hans og starfsemi, og enn fremur skal prenta þar þá þætti úr 
reglugerð háskólans, sem varða nemendur sérstaklega. 

23. gr. 
Hver deild semur lestrar- og kennsluáætlun fyrir sig (upplýsingarit um kennslu 

og nám). Skal fjölrita hana eða prenta og afhenda nemendum, er þeir hefja nám sitt. 
Í kennsluáætlun skal greina, hverjar námsgreinar séu kenndar í deild, hvernig 

kennslugreinum sé skipt eftir kennslumisserum, hve námstíminn sé áætlaður langur 
í heild eða í hverjum prófhluta um sig, ef því er að skipta. Þá skal og greina nám- 
skeið og æfingar og reglur um þau. Enn fremur skal lýsa þar kennsluháttum og próf- 
háttum, þar skal geta kennslurita og annarra rita, sem æskilegt er að stúdent kynni 
sér i námi sínu, og greina almennt frá náminu, eftir því sem þörf þykir. 

24. gr. 
Hver háskóladeild ákveður, hvort eða að hve miklu leyti kennsla skuli fara 

fram, meðan á prófum stendur.

IV. KAFLI 

Kennsla og nemendur. 

a. Kennsluár, misseraskipting og kennsluhlé. 

25. gr. 

Kennsluár háskólans skiptist í tvö kennslumisseri, haustmisseri frá 15. sept. 

til 31. jan. og vormisseri frá 1. febrúar til 15. júní. Háskólaráð getur ákveðið aðra 

misseraskiptingu með samþykki menntamálaráðherra fyrir tilteknar greinar eða 

deildir. 

26. gr. 

Á háskólaárinu eru þessi leyfi: jólaleyfi frá 20. desember til 6. janúar, páska- 

leyfi frá miðvikudegi fyrir skírdag til þriðja í páskum og hvítasunnuleyfi frá laugar- 

degi fyrir hvítasunnu til þriðjudags eftir hvítasunnu. Byrjunar- og lokadagur hvers 

leyfis telst með. Auk þessara leyfa er kennsluhlé á sumardaginn fyrsta og 1. desember. 

Háskólaráð eða deildir geta gefið leyfi einstaka daga af sérstöku tilefni. 

Háskóladeild getur ákveðið, að próf fari fram í hvítasunnuleyfi aðra daga en 

hvítasunnudag og annan dag hvítasunnu, ef sérstaklega stendur á. 

b. Kennsluskylda og lausn undan henni. 

27. gr. 

Háskólaráð ákveður, að fenginni umsögn háskóladeildar, hver sé kennsluskylda 

einstaks háskólakennara. Nú unir kennari ekki úrlausn háskólaráðs, og má hann 

þá skjóta úrlausninni til menntamálaráðherra, sem leysir til fullnaðar úr þessu efni. 

Rektor á rétt á að vera leystur undan allt að helmingi þeirrar kennslu, sem 

honum var skylt að hafa með höndum, er hann tók við rektorsembætti. Ef því er 

að skipta, ákveður rektor með samþykki menntamálaráðuneytis, hversu ráðstafa 

skuli þeim hluta kennslunnar. 

28. gr. 

Rektor getur veitt kennurum lausn í bili undan kennsluskyldu, allt að þremur 

vikum. Endranær er menntamálaráðherra heimilt, með samþykki háskólaráðs, að 

veita kennara lausn undan kennsluskyldu um takmarkaðan tíma. Kennari sá, er 

lausn hefur frá kennsluskyldu, ákveður kennara í sinn stað, einn eða fleiri, með 

samþykki háskóladeildar og menntamálaráðherra. 

Menntamálaráðherra ákveður launakjör staðgengils hverju sinni og hvort kenn- 

ari sá, sem víkur í bili, skuli greiða laun hans að nokkru eða öllu. Nú er maður 

ráðinn til að gegna kennaraembætti, en ekki settur til starfans, og ákveður deild 

þá hverju sinni, hvort hann eigi rétt á að sitja deildarfundi og hafi þar atkvæðisrétt. 

c. Nemendur. 

1. Inntökuskilyrði. 

29. gr. 

Hver sá, sem staðizt hefur fullnaðarpróf frá íslenzkum skóla, sem heimild 

hefur til að brautskrá stúdenta, á rétt á að verða skrásettur háskólaborgari, gegn því 

að greiða skrásetningargjald, enda hafi stúdent ekki gerzt sekur um neina þá óhæfu, 

sem geri það varhugavert, að dómi háskólaráðs, að veita honum skólavist. 

Háskólaráð getur leyft, að skrásettir verði til náms menn, sem lokið hafa 

erlendis prófi eða prófum, er tryggja nægan undirbúning til námsins eigi miður 

en íslenzkt stúdentspróf. 

30. gr. 
Um inntöku nemenda í verkfræðideild gilda sérákvæði, sbr. 56. gr. a, svo og til 

náms í lyfjafræði lyfsala, sbr. 46. gr. a, og enn til náms í stærðfræðilegum greinum 
B.A.-prófs, sbr. 54. gr. 3. málsgr. 

31. gr. 
Heimilt er að synja stúdent um skólavist vegna persónulegra ágalla, eitur- 

lyfjaneyzlu eða annarrar alvarlegrar óreglu. 

2. Skrásetning stúdenta. 

32. gr. 
Skráning nýrra stúdenta til náms fer fram ár hvert frá 1. sept. eða næsta 

virkum degi til 1. okt. og frá 10. jan. eða næsta virkum degi til 1. febrúar. Háskóla- 
ráði er þó heimilt að ákveða, að frestir séu skemmri um skráningu í þær deildir, 
þar sem aðgangur er takmarkaður, svo og að leyfa einstökum stúdentum skrásetn- 
ingu á öðrum tíma en greinir hér að framan, ef sérstaklega stendur á. Beiðni um 
skrásetningu skal fylgja stúdentsprófsskírteini og önnur þau skilríki, sem nauð- 
synleg eru samkvæmt ákvæðum reglugerðar háskólans, svo og skrásetningargjald. 

Skrásetningargjald er 300 krónur. Renna % hlutar þess í prófgjaldasjóð, en 
3 hluti þess rennur í sjóð, sem nefnist stúdentaskiptasjóður. Skal fé hans vera í 
vörzlum háskólaráðs, en stúdentaráð tekur ákvarðanir um veitingu fjár úr sjóðnum. 
Fé sjóðsins má aðeins verja til þess að stuðla að stúdentaskiptum milli Íslands og 
annarra ríkja eftir því, sem nánar verður ákveðið í skipulagsskrá sjóðsins, sem 
háskólaráð og stúdentaráð setja, en staðfesta skal með venjulegum hætti. 

Háskólaráði er heimilt að áskilja samkvæmt tillögu háskóladeildar, að nem- 
endur greiði gjöld vegna þátttöku í námskeiði til þess að standa straum af sér- 
stökum kostnaði, svo sem vegna efniskaupa. 

Skrásettur stúdent fær í hendur háskólaborgarabréf, sem rektor undirritar. 

3. Læknisskoðun. 

33. gr. 
Læknisskoðun skal fara fram á hverjum stúdent á fyrsta og fimmta kennslu- 

misseri hans í háskólanum. 
Háskólaráði er heimilt að kveða svo á, að stúdentar gangi undir berklarannsókn 

árlega samkvæmt sérstakri auglýsingu. 
Skólalæknir framkvæmir læknisskoðun stúdent að kostnaðarlausu. 
Nú sinnir stúdent ekki lögmæltri eða fyrirskipaðri læknisskoðun eða heil- 

brigðisrannsókn, og varðar það viðurlögum samkvæmt 35. gr. 2. málsgr., eða því, 
að stúdent er meinað að taka próf, unz skyldu er fullnægt. 

4. Námsferilsbækur. 

34. gr. 
Skrásettur stúdent skal fá í hendur námsferilsbók í upphafi fyrsta kennslu- 

misseris síns í háskólanum. Í bók þessa skráir háskólaritari próf þau, er stúdent 
lýkur á námsferli sínum, þátttöku hans í lögmæltum námskeiðum, og ef deild 
ákveður, tímasókn hans á hverju misseri, svo og aðrar upplýsingar um nám hans, 
sem þörf þykir að geta um. Enn fremur skal geta þar læknisskoðunar og heilbrigðis- 
rannsókna, sem stúdent gengur undir á vegum háskólans. 

Stúdent er skylt að sýna námsferilsbók, er hann lætur skrá sig til prófa eða 
sækir um styrk eða námslán eða endranær, er rektor eða kennarar hlutaðeigandi 
deildar æskja þess. 

Könnun á tímasókn stúdenta fer fram með þeim hætti, sem hver deild ákveður.

5. Viðurlög við brotum á skólareglum o. fl. 

35. gr. 

Allir skrásettir stúdentar eru skyldir að gæta velsæmis bæði í háskólanum og 

utan hans. 
Háskólaráð getur veitt stúdent áminningu eða vikið stúdent úr skóla um til- 

tekinn tíma eða að fullu, ef hann hefur gerzt sekur um brot á lögum og öðrum 

reglum háskólans eða reynzt sekur um háttsemi, sem er ósamboðin háskólaborgara. 

Heimilt er að víkja stúdent úr skóla vegna persónulegra ágalla, eiturlyfjaneyzlu 

eða annarrar alvarlegrar óreglu. 
Áður en brottrekstur er ráðinn, skal leita umsagnar háskóladeildar stúdents. 

Einnig skal veita stúdent kost á að svara til saka. Enn fremur skal leita umsagnar 

stjórnar í deildarfélagi stúdents, áður en brottrekstur er ráðinn samkvæmt 2. málsgr. 

Brottrekstur skal þegar í stað tilkynna menntamálaráðuneytinu. Stúdent er 

heimilt að skjóta úrskurði háskólaráðs til Hæstaréttar eftir reglum um kæru í opin- 

berum málum innan 4 vikna frá því, að honum barst tilkynning um úrskurðinn. 

Kæra frestar framkvæmd úrskurðar, en stúdent má þó ekki ganga undir próf, fyrr 

en úrlausn Hæstaréttar er fengin, sem hrindir úrskurði háskólaráðs, ef því er að 

skipta. 
Nú tekur stúdent sig á, og er háskólaráði þá heimilt að fella brott fyrri úrskurði 

um brottrekstur. 

36. gr. 

Nú er hafin réttarrannsókn gegn skrásettum háskólastúdent fyrir háttsemi, 

sem talin er varða við almenn hegningarlög, og skal dómari þá tilkynna það rektor 

þegar í stað. Rektor eða fulltrúa hans er heimilt að vera viðstaddur dómþing, þegar 

svo stendur á. 
Nú verður skrásettur stúdent sekur að lagadómi um verk, sem svívirðilegt er 

að almenningsáliti, og er hann þá rækur. 

6. Lok skólavistar. 

37. gr. 

Afskipti háskólans af háskólastúdent hætta, er stúdent lýkur fullnaðarprófi í 

grein sinni. Nú tilkynnir stúdent, að hann sé hættur námi við háskólann, og skal 

þá má nafn hans af stúdentatali skólans. Þá skal má nafn stúdents af stúdenta- 

tali skólans, hafi hann ekki að dómi háskóladeildar sótt háskólann tvö kennslu- 

misseri samfleytt, þó skal það ekki gert, þótt hann sé fjarverandi allt að fjögur 

misseri, hafi hann fyrir fram tilkynnt háskóladeild sinni fjarveru sína. 

d. Kennsluhættir, tímasókn þeirra, sem ekki eru skrásettir í skólanum. 

38. gr. 

Kennsla fer fram með fyrirlestrum, samtölum, æfingum og á námskeiðum, og 

skal leggja til grundvallar náminu prentaðar bækur eða fjölritaðar, svo sem til 

vinnst. 

39. gr. 

Fyrirlestrar, æfingar og námskeið eru fyrir skrásetta stúdenta, en kennara er 

heimilt að veita öðrum kost á að sækja slíka kennslu, nema háskólaráð mæli öðru- 

vísi fyrir. 

V. KAFLI 

17. júní Kennslugreinar og prófgreinar og sérákvæði um kennslu og próf í einstökum deildum. 

A. Guðfræðideild. 

40. gr. 

Kennsla í guðfræðideild. 
Þessar greinar skulu kenndar í guðfræðideild: 

Gamla testamentisfræði: 
a. Skýringar á völdum köflum úr öllum ritflokkum Gamla testamentisins eftir 

hebreska textanum. 
b. Trúarsaga Ísraels. 
c. Inngangsfræði Gamla testamentisins. 
d. Ísraelssaga. 

Nýja testamentisfræði: 
a. Skýring á öllum ritum Nýja testamentisins eftir gríska textanum, en 

megináherzla skal lögð á skýringu þessara rita: Guðspjallanna allra, Róm- 
verjabréfs, Fyrra Korintubréfs, Galatabréfs, Fyrra Pétursbréfs. 

b. Guðfræði Nýja testamentisins. 
c. Inngangsfræði Nýja testamentisins. 
d. Samtíðarsaga Nýja testamentisins. 

Kristileg trúfræði: 
a. Kristileg trúfræði. 
b. Játningarfræði. 

Kristileg siðfræði. 

5. Kirkjusaga: 

10. 

a. Almenn kirkjusaga. 
b. Kirkjusaga Íslands. 
c. Trúarlærdómssaga. 

Almenn trúarbragðafræði: 
a. Trúarbragðasaga. 
b. Trúarheimspeki. 
c. Trúarlífssálarfræði. 

Kennimannleg guðfræði: 

a. Prédikunarfræði, sálgæzlufræði, helgisiðafræði og trúkennslufræði. 
b. Verklegar æfingar í ræðugerð, ræðuflutningi, barnaspurningum og messu- 

flutningi. 
c. Æfingar í bréfa- og skýrslugerð presta. 

Minnstu kröfur um verklegt nám eru, að stúdentinn hafi samið 6 ræður, 
flutt tvær messur, tekið stöðugan þátt í barnaspurningum eitt kennslumisseri 
og starfað við sunnudagaskóla deildarinnar eitt misseri og sjúkrahæli um 
tveggja mánaða skeið. 

Kirkjuréttur. 

Gríska. 

Hebreska.

Enn fremur skulu stúdentar leysa af hendi skriflegar æfingar, svo sem hér 76 
segir: sex Í Nýja testamentisfræðum, þrjár í Gamla testamentisfræðum, þrjár í trú- 17. júní 
fræði, tvær í siðfræði, fjórar í kirkjusögu, tvær í almennum trúarbragðafræðum. 
Skulu æfingar þessar að jafnaði leystar af hendi í misserislok. Svo og skulu stúdentar 
velja sér grein til sérnáms í samráði við kennara í hverri grein og semja ritgerð úr 
því efni. 

41. gr. 

Próf í guðfræðideild. 

A. Undirbúningspróf í grísku og hebresku. 
a. Stúdentum er heimilt að ganga undir próf í grísku eftir eins misseris nám 

við háskólann. 
Prófið er munnlegt. Skulu þeir stúdentar, sem undir prófið ganga, hafa 

lesið að minnsta kosti 100 bls. í klassískri grísku og 80 bls. í Nýja testament- 
inu á grísku (útg. Nestles). Skal ávallt prófað í hvorri tveggja grískunni. 

Enginn stenzt prófið, ef hann nær ekki einkunninni 7. 
Kennarinn í grísku prófar og dæmir um úrlausnirnar ásamt einum af 

kennurum guðfræðideilar. 
Kennarinn lætur af hendi prófvottorð endurgjaldslaust. 

b. Stúdentum er heimilt að ganga undir próf í hebresku eftir eins misseris nám 
við háskólann. 

Prófið er munnlegt. Skulu þeir stúdentar, sem undir prófið ganga, hafa 
lesið að minnsta kosti 50 bls. úr hebreskri biblíu (útg. Kittels). Enginn stenzt 

prófið, ef hann nær ekki einkunninni 7. Kennarinn í hebresku prófar og dæmir 
um úrlausnirnar ásamt einum af kennurum guðfræðideildar. Kennarinn lætur 
af hendi prófvottorð endurgjaldslaust. 

Eigi má líða lengri tími en 6 kennslumisseri frá innritun til undirbúnings- 
prófa. Meðaltal einkunna í undirbúningsprófum telst ein einkunn til síðara 
hluta prófs. 

B. Fyrra hluta próf. 
Að loknum undirbúningsprófum er heimilt að ganga undir fyrra hluta próf, 

og er þá prófað í þessum greinum: 
a. Almennum trúarbragðafræðum. 
b. Inngangsfræði Gamla testamentisins. 
c. Ísraelssögu. 
d. Inngangsfræði Nýja testamentisins. 
e. Samtíðarsögu Nýja testamentisins. 

Próf í almennum trúarbragðafræðum er bæði skriflegt og munnlegt, en munn- 
legt í hinum greinunum. Prófi þessu má fyrst ljúka að 4 kennslumisserum liðn- 
um frá innritun, og skal það að jafnaði haldið í lok seinna misseris kennsluársins. 
Einkunnir í almennum trúarbragðafræðum eru taldar sér til síðara hluta prófs, 
en meðaltal einkunna í greinunum b.—e. telst ein einkunn til síðara hluta prófs. 
Enginn má hafa lægra meðaltal en einkunnina 7 til þess að standast fyrra hluta 
próf. Eigi má líða lengri tími en 8 kennslumisseri frá innritun þar til lokið er 
fyrra hluta prófi. Einkunnir í fyrra hluta prófi gilda eigi lengur en 10 kennslu- 
misseri. 

C. Síðara hluta próf. 
Áður en stúdent segir sig til síðara hluta prófs, skal hann hafa lokið undir- 

búningsprófum, fyrra hluta prófi og þeim æfingum, sem deildin krefst. Skal hann 
sýna vottorð um, að hann hafi fært sér í nyt kennslu þá, sem veitt er í þeim náms- 

76 greinum, sem nefndar eru í 40. gr. 7. og 8. og ekki er prófað í sérstaklega. Enn 
17. júní fremur skal hann, a. m. k. þremur mánuðum áður en síðara hluta próf hefst að 

öðru leyti, skila ritgerð úr sérnámi sínu. 

Prof er haldid i pessum nåmsgreinum: 
Gamla testamentisfræðum. 
Nyja testamentisfrædum. 
Kristilegri trufrædi. 
Kristilegri sidfrædi. 
Kirkjusögu. 
Barnaspurningum. 
Prédikun. 

Prófið í fyrstu 5 greinunum er bæði skriflegt og munnlegt, en verklegt í 
6. og 7. 

Barnaspurningar fara fram með þeim hætti, að kandídatarnir spyrja börn út 
úr efni, sem þeim hefur verið tilkynnt degi áður en spurningar fara fram. 

Prófprédikun skal skilað skrifaðri í síðasta lagi viku eftir að texti hefur 
verið tilkynntur, og í prófslok skal hún flutt opinberlega í kapellu háskólans. 

Gefa skal eina einkunn fyrir hverja grein í skriflegu og munnlegu prófi, svo 
og Í verklegu prófi. Einkunn fyrir ritgerð úr sérnámi og úrlausnir í munnlegum 
Nýja testamentisfræðum skal tvöfalda. 

D. Undan þágur frá ákvæðum um tímatakmörk við próf. 

Guðfræðideild getur veitt undanþágu frá ákvæðum þessarar greinar um tíma- 
takmörk við próf, ef stúdent hefur verið veikur eða öðrum sérstökum ástæðum 
er til að dreifa. 

B. Læknadeild. 

42. gr. 

Kennsla i læknadeild. 
Til embættisprófs í læknisfræði. 

Efnafræði. Kennslan er munnleg og verkleg í ólífrænni og í lífrænni efnafræði. 
Almenn líffærafræði. Kennslan er munnleg. 
Liffærafræði (kerfa- og svæðalýsing, fósturfræði og vefjafræði). Kennslan 
er munnleg og verkleg. Verklega kennslan er fólgin í líkskurðaræfingum og 
smásjárrannsóknum á vefjum. 
Liífeðlis- og lifefnafræði. Kennslan er munnleg og verkleg. Verklega kennslan 
er fólgin í æfingum og tilraunum, er sýni, hvernig einstök líffæri og liffæra- 
kerfi starfa. 
Meina- og sýklafræði. Kennslan er munnleg og verkleg. Auk almennrar 
meinafræði skal kenna aðalatriðin í meinafræði liffæra. Verklegar æfingar eru í 
meinvefjafræði, krufningum og sýklarannsóknum. 
Lyfjafræði. Kennslan er munnleg og verkleg. Við kennsluna skal nota safn af 
lyfjum. Verklegar æfingar í lyfjagerð og tilraunum á dýrum. 
Heilbrigðisfræði og skýrslufræði. Kennslan er munnleg og verkleg. Verklegar 
æfingar í heilsufræðilegum rannsóknum. Stúdentar skulu og kynna sér aðferð 
við kúabólusetningu hjá lögskipuðum bólusetjara. 
Handlæknisfræði. Kennslan er munnleg og verkleg. Verklega kennslan er 
fólgin í leiðbeiningu í rannsókn sjúklinga og meðferð, þátttöku í almennu 
starfi í handlækningadeild, aðstoð við skurðaðgerðir og skurðæfingum á dýrum. 
Lyflæknisfræði. Kennslan er munnleg, skrifleg og verkleg. Verklega kennslan 
er fólgin í leiðbeiningum í rannsókn sjúklinga og meðferð og þátttöku í al-

mennu starfi á lyflækningadeild. Skriflega kennslan er fólgin í æfingaritgerð- 
um um tiltekin verkefni. 
Fæðingafræði og kvensjúkdómar. Kennslan er munnleg og verkleg. Verklega 
kennslan er fólgin í leiðbeiningum i rannsókn og meðferð sjúklinga og þátt- 
töku í starfi á fæðingar- og kvensjúkdómadeild. 
Réttarlæknisfræði. Kennslan er munnleg og verkleg. Verklega kennslan er 
fólgin í þátttöku í réttarkrufningum. 
Augnsjúkdómafræði. Kennslan er munnleg og verkleg. Verklega kennslan er 
fólgin í leiðbeiningum við skoðun sjúklinga og greiningu algengra augn- 

sjúkdóma. 
Háls-, nef- og eyrnasjúkdómafræði. Kennslan er munnleg og verkleg og fer 
fram á hliðstæðan hátt og kennslan í augnsjúkdómafræði. 
Húð- og kynsjúkdómafræði. Kennslan er munnleg og verkleg og fer fram á 
hliðstæðan hátt og kennslan í augnsjúkdómafræði. 
Barnasjúkdómafræði. Kennslan er munnleg og verkleg. Verklega kennslan er 
fólgin í leiðbeiningum í rannsókn sjúklinga og þátttöku í almennu starfi á 

barnasjúkdómadeild. 
Geð- og taugasjúkdómafræði. Kennslan er munnleg og verkleg. Verklega 
kennslan er fólgin í leiðbeiningum við skoðun og meðferð sjúklinga og þátt- 
töku í almennu starfi á geðsjúkdómadeild. 
Geislalækningafræði. Kennslan er munnleg og verkleg. Verklega kennslan er 
fólgin í þátttöku í almennu starfi á röntgendeild. 
Tannlæknisfræði. Kennslan er munnleg og verkleg. Verklega kennslan er fólgin 

í æfingum í tanndrætti. 
Minnstu kröfur um verklegt nám á sjúkrahúsum eru sem hér segir: 

Í miðhluta: 1 mánuður á handlækningadeild. 
1 — á lyflækningadeild. 
1 — á rannsóknarstofu Landspítalans. 
1 — á geðveikrahæli. 
u — á berklahæli. 

Í síðasta hluta: 2 mánuðir á lyflækningadeild. 
2 — á handlækningadeild. 
1 mánuður á slysavarðstofu. 
1 — á fæðingardeild. 
1 — á barnadeild. 
1 — á röntgendeild. 

Skulu stúdentar leggja fram skilríki um þetta nám, svo og annað verk- 
legt nám skv. ákvæðum þessarar greinar, áður en þeir segja sig til prófs. 
Enn fremur skulu þeir sýna skilríki fyrir því, að þeir hafi kynnt sér aðferð 

við kúabólusetningu (sbr. lið A. 7), áður en þeir segja sig til lokaprófs. 

B. Til prófs í tannlækningum, sjá 44. gr. 
C. Í lyfjafræði lyfsala, sjá 46. gr. 

1. 

43. gr. 

Próf í læknadeild. 

A. Embættispróf í læknisfræði. 

Embættisprófinu er skipt í þrjá hluta. Áður en stúdent segir sig til fyrsta hluta 
prófsins, skal hann hafa lokið upphafsprófi. 

2. Upphafspróf fer aðeins fram í lok vormisseris, 

Prófgreinar eru: 

a. Efnafræði, skriflegt próf. 

b. Efnafræði, verklegt próf. 
c. Almenn líffærafræði, skriflegt próf. 

Einkunn í skriflegri efnafræði telst til aðaleinkunnar við embættispróf. 

Próf í fyrsta hluta embættisprófs er munnlegt, og eru prófgreinar þessar: 
a. Líffærafræði. 
hb. Liífeðlis- og lífefnafræði. 

Próf í öðrum hluta embættisprófs er munnlegt, og eru prófgreinar þessar: 
a. Meina- og sýklafræði. 
b. Lyfjafræði. 

Próf í þriðja hluta embættisprófs eru munnleg, skrifleg og verkleg og skiptast 
í forpróf og lokapróf. Áður en stúdent segir sig til lokaprófs, skal hann hafa 
lokið forprófi. 
a. Forpróf er skriflegt, og eru prófgreinar þessar: 

(1) 
(2) 
(3) 
(4) 
(5) 
(6) 

Augnsjúkdómafræði. 
Háls-, nef- og eyrnasjúkdómafræði. 
Húðsjúkdómafræði. 
Barnasjúkdómafræði. 
Geislalækningafræði. 
Geð- og taugasjúkdómafræði. 
Meðaleinkunn þriggja hinna fyrsttöldu prófgreina og meðaleinkunn 

þriggja hinna síðasttöldu teljast til aðaleinkunnar við embættispróf. 

b. Í lokaprófi eru skriflegar prófgreinar þessar: 

(1) 
(2) 

(3) 
(4) 
(5) 
(6) 
(7) 

(8) 
(9) 

Handlæknisfræði. 
Lyflæknisfræði. 

Munnlegar prófgreinar eru: 
Handlæknisfræði. 
Lyflæknisfræði. 
Fæðingar- og kvensjúkdómafræði. 
Heilbrigðisfræði. 
Réttarlæknisfræði. 

Verklegar prófgreinar: 
Handlæknisvitjun. 
Lyflæknisvitjun. 
Prófi í handlæknis- og lyflæknisvitjun er hagað svo, að stúdent rann- 

sakar sjúkling, í viðurvist prófanda og prófdómara, og gerir þegar að 
rannsókn lokinni grein fyrir því, hvernig sjúkdómurinn, sem um er að 
ræða, hefur hagað sér og hvernig hann lýsir sér. Heimilt er að verja allt 
að einni klukkustund til nefndrar rannsóknar. 

Stúdent telst ekki hafa staðizt upphafspróf, hafi hann hlotið lægri einkunn 
en 7 í einhverri hinna þriggja prófgreina. 

Hljóti stúdent lægri einkunn en 5 í einhverri þessara prófgreina: skriflegri 
handlæknisfræði, munnlegri handlæknisfræði, skriflegri lyflæknisfræði, munn- 
legri lyflæknisfræði, hefur hann ekki staðizt prófið (sbr. a. ö. 1. 68. gr.). 

Eigi má líða lengri tími en 7 kennslumisseri frá skrásetningu og þar til fyrsta 
hluta embættisprófs er lokið. Öðrum hluta prófsins skal lokið eigi síðar en 
4 misserum eftir fyrsta hluta og lokaprófi eigi síðar en 5 misserum eftir að 
öðrum hluta prófsins er lokið. Undanþágu frá þessum tímamörkum má þó 
veita, ef stúdent hefur verið veikur, enda sé það staðfest af lækni háskólans.

Forprófi síðasta hluta skal að jafnaði lokið einu misseri eftir miðhluta- 76 
próf og a. m. k. misseri áður en stúdent segir sig til lokaprófs. 17. júní 

B. Fullnaðarpróf í tannlækningum, sjá 45. gr. 

C. Próf í lyfjafræði lyfsala, sjá 47. gr. 

44. gr. 

Kennsla til kandídatsprófs í tannlækningum. 
1. Efnafræði. 

Kennslan er munnleg og verkleg í lífrænni og ólífrænni efnafræði. 
2. „Morfologi“ og „teknologi“. 

Kennslan er munnleg og verkleg. 
3. Lifeðlis- og lífefnafræði. 

Kennslan er munnleg og verkleg, sérstök áherzla lögð á næringarfræði. 
4. Liffærafræði almenn og sérhæfð, þar sem lýst er nákvæmlega gerð tanna, 

munnsvæðis og aðliggjandi vefja. 
5. Meinafræði og sýklafræði. 

Kennslan er munnleg og verkleg. Auk almennrar sýkla- og meinafræði skal 
lögð sérstök rækt við meina- og sýklafræði tanna og munnholds. 

6. Lyfjafræði. 
Kennslan er munnleg. Auk almennrar lyfjafræði skal lögð sérstök rækt 

við deyfilyf, sótthreinsandi lyf og bólgulyf. 
7. Tannfylling. 
8. Tannsmiíði I. 

9. Tannsmíði II (krónu- og brúagerð). 
10. Sérhæfð handlæknisfræði. 
11. Tannholds- og munnsjúkdómar. 
12. Tannrétting. 

Kennslan í greinum 7/— 12, að báðum meðtöldum, er munnleg og verk- 
leg. Verklega kennslan er fólgin í athugun, greiningu og aðgerðum á sjúk- 
dómum og afleiðingum þeirra á munnsvæði. 

13. Almenn lyflæknisfræði. 
Kenna skal undirstöðuatriði við almenna rannsókn sjúklinga, greiningu 

og meðferð algengustu sjúkdóma í ýmsum kerfum, og samband þeirra við 
sjúkdóma í munni. 

14. Almenn handlæknisfræði. 
Sama sem við almenna lyflæknisfræði. 

15. Röntgenfræði. 
Síðasta sumarið fyrir lokapróf skulu stúdentar vinna 1 mánuð á hand- 

læknisdeild og 1 mánuð á lyflæknisdeild. 

45. gr. 

Próf í tannlækningum. 

Kandídatspróf er í 3 hlutum. Áður en stúdent segir sig til lokaprófs í fyrsta 
hluta, skal hann hafa lokið prófi í efnafræði og „morfologi“ og „teknologi“. 

Efnafræðipróf fer fram í lok vormisseris. 
Prófgreinar í fyrsta hluta eru: 

1. Efnafræði, skriflegt próf. 
Efnafræði, verklegt próf.

Einkunn í skriflegri efnafræði telst til aðaleinkunnar við kandidatspróf. 
2. „Morfologi“ og „teknologi“. 

Prófið er verklegt og munnlegt og er háð þremur misserum eftir að 
nám er hafið. 

Lokapróf í fyrsta hluta kandidatsprófs er munnlegt, og eru prófgreinar 
þessar: 

3. Líffærafræði. 
4. Lífeðlis- og lifefnafræði. 

Próf í öðrum hluta kandidatsprófs er munnlegt, og eru prófgreinar þessar: 
5. Meina- og sýklafræði. 
6. Lyfjafræði. 

Próf í þriðja hluta kandidatsprófs er munnlegt, verklegt og skriflegt. 
Prófgreinar eru þessar: 
Tannfylling. 
Tannsmíði I, gervitannagerð. 

— II, krónu- og brúagerð. 

Prófin eru skrifleg og verkleg, tvöföld einkunn. 
Sérhæfð handlæknisfræði. 

10. Tannrétting. 
Prófin skrifleg og verkleg. 

11. Tannholds- og munnsjúkdómar. 
Prófin skrifleg og „klinisk“. 

12. Almenn handlæknisfræði. 
13. Almenn lyflæknisfræði. 
14. Röntgenfræði. 

Prófin eru skrifleg. 
Stúdent telst ekki hafa staðizt upphafspróf, hafi hann hlotið lægri einkunn 

en 7 í skriflegri efnafræði. 

Hljóti stúdent lægri einkunn en 7 í tannfyllingu eða tannsmíði, telst hann 
ekki hafa staðizt prófið. 

Profi skal lokið í hverjum hinna þriggja hluta námsins eigi síðar en 5 
misserum eftir að nám er hafið í hverjum hluta. Undanþágu frá þessum tíma- 
mörkum má þó veita, ef stúdent hefur verið veikur, enda sé það staðfest af 
lækni háskólans. 

S

46. gr. 

Kennsla í lyfjafræði lyfsala. 

a. Inntökuskilyrði. 

Þeir stúdentar, sem lokið hafa fullnaðarprófi við stærðfræðideild í íslenzkum 

skóla, sem heimild hefur til að brautskrá stúdenta, hafa aðgang að námi í lyfja- 
fræði lyfsala. Deildin getur þó sett lágmarkseinkunnir í einstökum greinum sem 
skilyrði inntöku. Enn fremur getur deildin takmarkað fjölda stúdenta, sem veittur 
er aðgangur að náminu hverju sinni. 

b. Kennslugreinar og kennsluhættir. 

1. Námstími og kennsluhættir. 

Nám í lyfjafræði lyfsala við Háskóla Íslands miðast við þrjú kennsluár, og 
eru próf í lok hvers kennslutímabils. 

Kenna skal fræðileg undirstöðuatriði lyfjafræði lyfsala, bókleg og verkleg. 
Lýkur því námi með fyrra hluta prófi, og öðlast sá, sem stenzt það próf, lærdóms- 
titilinn examinatus pharmaciae.

2. Kennslugreinar. 

Å fyrsta kennsluåri skal kenna: 
Lyfjagerdarfrædi (pharmacia), efnafræði (ólífræn efni), latínu, verðlagningu 

lyfja, lyfjalöggjöf (lyfjalögfræði) og galenska lyfjagerð með verklegum æfingum. 
Að loknu fyrsta kennsluári skal stúdent vistaður til verklegs náms í lyfjabúð 

og Lyfjaverzlun ríkisins í samráði við aðalkennara (dósent) í lyfjafræði lyfsala. 
Stúdent skal stunda hið verklega nám frá 15. júní til 15. sept. næsta ár með tveggja 
vikna sumarleyfi hvort árið. Stúdent má leysa verklegt nám af hendi á fleirum 
en einum stað i samráði við og með samþykki aðalkennara. 

Á þriðja námsári skal kenna: 
Efnafræði (lífræn efni), lyflýsingafræði, grasafræði, rekstrarfræði lyfjabúða, 

efnagreiningu og vörufræði með verklegum æfingum og efnafræði með verklegum 
æfingum. 

c. Verklegt nám. 

Við verklegt nám utan háskólans skal stúdent starfa sem hér segir: Í lyfja- 
búri 4 mánuði, að afgreiðslustörfum og hreinsun íláta 2 mánuði, að galenskri 
lyfjagerð, þar með talin töflu-, kyrni- og stungulyfjagerð og störf í rannsóknar- 
stofu 612 mánuð og við áfyllingar og birgðaeftirlit 1% mánuð. 

Í byrjun annars námstímablis eru stúdent afhentar tvær verkefnaskrár, A og 
B, yfir verkefni (samsetningar), er hann skal leysa å verknåmstima sinum. 
verknåmstima utan háskólans skal student og færa dagbók og vinnustofubók. 
Nánari ákvæði um tilhögun þessara verkefna eru sett með sérstakri samþykkt 
læknadeildar. 

Stúdent skilar dagbók og vinnustofubók, er hann segir sig til miðprófs. 

47. gr. 

Próf í lyfjafræði lyfsala. 

a. Prófgreinar og tilhögun prófs. 

Prófum í lyfjafræði lyfsala er skipt í þrjá hluta, og eru prófgreinar og gildi 
einkunna í hverri prófgrein sem hér segir: 

Upphafspróf: 
Skriflegt: Lyfjagerðarfræði: tvöföld einkunn, efnafræði (ólífræn efni): tvö- 

föld einkunn, verðlagning lyfja: einföld einkunn. 
Munnlegt: Latína: einföld einkunn, lyfjalöggjöf: einföld einkunn. 
Verklegt: Galensk lyfjagerð: tvöföld einkunn, lyfjagerð eftir lyfseðli: tvöföld 

einkunn. 

Miðpróf: 
Verklegt: Galensk lyfjagerð: tvöföld einkunn, lyfjagerð eftir lyfseðli: tvöföld 

einkunn. 

Lokapróf (fyrra hluta próf): 
Skriflegt: Efnafræði (lífræn efni): tvöföld einkunn, lyflýsingafræði: einföld 

einkunn, grasafræði: einföld einkunn, rekstrarfræði lyfjabúða: einföld einkunn. 
Verklegt: Efnafræði: tvöföld einkunn, efnagreining og vörufræði: einföld 

einkunn. 
Áður en stúdent segir sig til upphafsprófs, skal hann leggja fram vottorð frá 

kennurum um, að hann hafi sýnt viðhlítandi ástundun við námið og lokið tilbún- 
ingi eigi færri en 15 galenskra samsetninga, sem greindar eru á verkefnaskrá ÁA. 

76 Þá er stúdent segir sig til miðprófs, skal hann hafa staðizt upphafspróf og 
17. júní lokið tilbúningi allra þeirra samsetninga, sem greindar eru á verkefnaskrám A og 

B, og skilað dagbók og vinnustofubók, er kennari og prófdómendur meta gilda. 
Einkunn við próf í verklegri galenskri lyfjagerð skal miða að hálfu við vinnu- 

stofudagbók og að hálfu við frammistöðu á prófinu sjálfu. 
Á sama hátt skal miða einkunn fyrir lyfjagerð eftir lyfseðli að hálfu við dag- 

bók og að hálfu við frammistöðu á prófinu sjálfu. 
Þegar stúdent segir sig til lokaprófs, skal hann hafa lokið miðprófi og leggja 

fram vottorð frá kennurum um, að hann hafi sýnt viðhlítandi ástundun við námið 
og lokið eigi færri en 15 verklegum æfingum í efnafræði. 

Nú stenzt stúdent eigi upphafspróf eða lokapróf, og er honum þá heimilt að 
þreyta próf aftur að ári liðnu, enda hafi hann haldið námi áfram við háskólann 
a. m. k. eitt kennslumisseri, eftir að honum fataðist prófið. 

Standist stúdent ekki miðpróf, er honum heimilt að þreyta prófið aftur að 
ári liðnu, enda hafi hann þá starfað eigi skemur en níu mánuði við verklegt nám 
i greininni, frá því honum fataðist prófið. 

Nú óskar stúdent, sem eigi hefur staðizt próf eða gengið frá prófi, að þreyta 
próf af nýju, og verður hann þá að þreyta próf í öllum greinum í því prófi. 

Engan hluta prófs má þreyta oftar en tvisvar, og prófi skal lokið eigi síðar 
en sex árum eftir að stúdent var skráður í deildina. Undanþágu má þó veita frá 
greindu tímamarki, ef stúdent hefur verið veikur, enda sé það staðfest af lækni 
háskólans. 

Hafi stúdent byrjað á prófi, en gengið frá því, getur hann ekki sagt sig til 
prófs af nýju fyrr en að ári liðnu. 

b. Einkunnastigi og ákvæði um lágmarkseinkunn. 

Við ákvörðun einkunna skal nota einkunnakerfi Örsteds, sbr. 57. gr. um 
próf i verkfræðideild. Við einkunnagjöf skal jafnframt stuðzt við úrlausnir æfinga- 
verkefna, sem stúdentar hafa leyst á námstímanum. 

Til að standast próf verður stúdent að hafa fengið a. m. k. 5.00 í hverri af 
þessum verklegum greinum: galenskri lyfjagerð, búrvinnu og efnagreiningu ásamt 
vöruþekkingu og ekki minna en 5.00 að meðaltali í hverjum einstökum hluta 
fyrir sig. 

C. Laga- og viðskiptadeild 

48. gr. 

1. Kennslugreinar í lagadeild eru þessar: 
1. Almenn lögfræði. 
2. Þjóðhagfræði. 
3. Bókfærsla. 
4. Fjármunaréttur. 
5. Sifjaréttur, erfðaréttur og persónuréttur. 
6. Stjórnskipunar- og stjórnarfarsréttur. 
1. Refsiréttur. 
8. Réttarfar. 
9. Réttarsaga. 

10. Sjóréttur og félagaréttur. 
11. Þjóðaréttur og alþjóðlegur einkamálaréttur. 
12. Æfingar í úrlausn raunhæfra verkefna. 
13. Vélritun.

2. Kennslugreinar í viðskiptadeild eru þessar: 

Þjóðhagfræði almenn. 
Þjóðhagfræði hagnýt. 
Rekstrarhagfræði almenn. 
Rekstrarhagfræði sérgreind. 
Fjármálafræði. 
Íslenzk haglýsing. 
Lögfræði. 
Bókfærsla, endurskoðun og skattaskil. 
Reikningshald. 

10. Tölfræði. 
11. Viðskiptareikningur. 
12. Enska. 
13. Vélritun. 

Í báðum deildum skulu vera skriflegar æfingar í þeim greinum, sem sérstakt 

skriflegt próf er haldið í. 

49. gr. 

Embættispróf í lögfræði. 

Embættisprófinu skal skipt í tvennt, fyrra hluta og síðara hluta. Prófgreinar 

í fyrra hluta eru þessar: 

Fjármunaréttur, tvö skrifleg og eitt munnlegt próf. 

Sifjaréttur, erfðaréttur og persónuréttur, skriflegt og munnlegt próf. 

Stjórnskipunar- og stjórnarfarsréttur, skriflegt og munnlegt próf. 

Raunhæft úrlausnarefni, þar sem reynir á atriði úr 13. prófgrein fyrra 

hluta, skriflegt próf. 
Áður en stúdent segir sig til fyrra hluta prófsins, skal hann leggja fram skil- 

ríki fyrir því, að hann hafi staðizt próf í almennri lögfræði, þjóðhagfræði og bók- 

færslu. Til þess að standast próf í almennri lögfræði, þarf stúdent að sýna slíka 

þekkingu á prófi, að virt verði til lægstu I. einkunnar hið minnsta. Kostur er að 

áskilja svipaða lágmarkseinkunn við próf í þjóðhagfræði og bókfærslu með einróma 

samþykkt kennara í laga- og viðskiptadeild, enda sé slík samþykkt birt nemend- 

um á tryggilegan hátt. 
Prófgreinar i síðara hluta prófsins eru þessar: 
Refsiréttur, skriflegt og munnlegt próf. 
Réttarfar, skriflegt og munnlegt próf. 
Réttarsaga, munnlegt próf. 
Sjóréttur og félagaréttur, munnlegt próf. 

Þjóðaréttur og alþjóðlegur einkamálaréttur, munnlegt próf. 

Raunhæft úrlausnarefni, þar sem reyna skal á sem flesta þætti úr prófgreinum 

fyrra og síðara hluta, nema 3. prófgrein síðara hluta, skriflegt próf. Einkunn 

í 6. prófgrein hefur tvöfalt gildi. 
Áður en stúdent segir sig til síðara hluta prófsins, skal hann leggja fram skil- 

ríki fyrir því, að hann hafi unnið í lögfræðiskrifstofu undir handleiðslu lögfræð- 

ings um a. m. k. tveggja mánaða skeið eftir að hann lauk fyrra hluta embættis- 

prófs. Einnig skal hann sýna skilríki fyrir því, að hann hafi tekið samvizkusam- 

lega þátt í æfingum í vélritun og í námskeiði í þeim þáttum úr sérstaka hluta 

kröfuréttarins, sem ekki eru prófteknir með 1. prófgrein fyrra hluta. Heimilt er 

að koma við prófi í sambandi við æfingar og námskeið. 

Nú líða meira en fjögur ár frá því að stúdent lauk fyrra hluta embættis- 

prófs til þess að hann segir sig til síðara hluta prófsins, og er gildi fyrra hluta 

16 prófsins þá úti. Verður stúdentinn þá að þreyta fyrra hluta próf af nýju, ef hann 
17. júní kýs að halda áfram náminu. Forpróf í almennri lögfræði, bókfærslu og þjóðhag- 

fræði halda þó gildi sínu. Undanþágu undan því að þreyta fyrra hluta próf af 
nýju má veita, ef stúdentinn hafa bagað veikindi eða svipaðar vitaleysisástæður, 
að mati kennara deildarinnar. 

50. gr. 

Fullnaðarpróf í viðskiptafræðum. 

Prófgreinar eru þessar: 

Rekstrarhagfræði, skriflegt próf. 
Rekstrarhagfræði almenn, munnleg próf. 
Rekstrarhagfræði sérgreind, munnlegt próf. 
Þjóðhagfræði, skriflegt próf. 
Þjóðhagfræði almenn, munnlegt próf. 
Þjóðhagfræði hagnýt og fjármálafræði, munnlegt próf. 
Íslenzk haglýsing, munnlegt próf. 
Lögfræði, munnlegt próf. 
Bókfærsla almenn, skriflegt próf. 

10. Reikningshald, munnlegt próf. 
11. Bókfærsla, endurskoðun og skattaskil, skriflegt próf. 
12. Tölfræði, skriflegt próf. 
13. Viðskiptareikningur, skriflegt próf. 
14. Enska, skriflegt og munnlegt próf. 
15. Ritgerð um hagfræðilegt efni, er stúdent velur í samráði við hagfræðikennara 

deildarinnar í lok fjórða misseris, er hann stundar nám i viðskiptafræðum í 
deildinni. 
Áður en stúdent tekur þátt í æfingum í bókfærslu verklegri, endurskoðun og 

skattaskilum, skal hann hafa lokið prófi í almennri bókfærslu. Eftir að stúdent 
hefur tekið þátt í æfingum þessum, er honum heimilt að ganga undir próf i grein- 
inni, hvenær sem er. 

Áður en stúdent segir sig til fullnaðarprófs, skal hann afhenda prófritgerð 
sína vélritaða og leggja fram skilríki um, að hann hafi tekið þátt í æfingum í 
eftirtöldum greinum: 

Í. Rekstrarhagfræði, m. a. haldið eitt erindi og afhent kennaranum það vélritað. 
2. Þjóðhagfræði, m. a. haldið eitt erindi og afhent kennaranum það vélritað. 
3. Verklegri bókfærslu, endurskoðun og skattaskilum, m. a. tekið þátt í a. m. k. 

12 verklegum æfingum. 
4. Ensku, m. a. leyst úr 25 skriflegum verkefnum. 

Við ákvörðun aðaleinkunnar hafa einkunnir í 1., 2., 4., 5. og 11. prófgrein 
tvöfalt gildi. 

D. Heimspekideild. 

5l. gr. 

Kennsla i heimspekideild. 

Í heimspekideild skal kennt: 
1. Heimspeki. 

a. Í forspjallsvísindum almenn sálarfræði, rökfræði og annaðhvort undir- 
stöðuatriði siðfræðinnar eða valdir kaflar úr heimspekisögunni. Kennslan 
er bókleg og fer fram í fyrirlestrum og samtölum. 

b. Almenn heimspeki. Kennslan fer fram í fyrirlestrum.

c. Uppeldisfræði. Kennslan fer fram í fyrirlestrum og með verklegum æfing- 76 

um. Skal henni hagað þannig, að farið sé yfir námsefni til prófs i upp- 17. júní 

eldisfræðum á tveimur kennslumisserum. 

9. Íslenzk málfræði. Kennslan miðar að því að veita nemendum nákvæma þekk- 

ingu á öllum greinum íslenzkrar málfræði, og skal sérstaklega æfa nemendur 

í málfræði við lestur og skýring íslenzkra rita, fornra og nýrra. Þá skal og 

veitt kennsla í öðrum germönskum málum, einkum gotnesku. 

3. Íslenzkar bókmenntir, skýring og saga. Kennslan miðar að því að veita nem- 

endum nákvæma þekkingu á bókmenntum Íslendinga frá elztu tímum til 

vorra daga. 
4. Saga og menningarsaga Íslendinga. Kennslan miðar að því að veita nem- 

endum nákvæma þekkingu á sögu Íslands að fornu og nýju. 

Miðaldalatína fyrir nemendur í íslenzkum fræðum. 

Danska, sænska, norska, enska, þýzka, franska, latína, gríska, mannkyns- 

saga, bókasafnsfræði, landafræði og jarðfræði, stærðfræði, eðlisfræði og efna- 

fræði, náttúrufræði (líffræði, jurtafræði, dýrafræði og mannfræði). Kennslan 

miðar að því að veita nemendum haldgóða þekkingu í þessum greinum i því 

skyni, að þeir geti lokið prófum baccalaureorum artium samkv. 54. gr., og 

skal henni hagað þannig, að farið sé yfir námsefni hvers stigs á tveimur 

kennslumisserum. 

Kennslan skal einkum stefna að því, að stúdentar verði að prófi loknu 

hæfir kennarar við skóla gagnfræðastigsins og aðra hliðstæða framhaldsskóla. 

"

52. gr. 

Prof i heimspekilegum forspjallsvisindum. 

Stúdentum er heimilt að ganga undir próf þetta eftir tveggja missera nám 

við háskólann, en skylt að hafa lokið því að minnsta kosti tveimur misserum áður 

en þeir ganga undir fullnaðarpróf. Undanþegnir eru þó prófi þessu stúdentar 

verkfræðideildar og erlendir stúdentar, sem ganga undir próf baccalaureorum 

philologiae islandicae. 
Prófið er aðeins munnlegt. Enginn stenzt prófið, ef hann hlýtur lægri einkunn 

en 7. Kennarinn dæmir einn um úrlausnina. 
Prófið fer fram í síðasta mánuði kennslumisseris. 

Prófið má endurtaka á misseris fresti. Háskólinn lætur endurgjaldslaust af 
hendi prófvottorð, undirritað af prófessornum í forspjallsvísindum. 

53. gr. 

I. Próf í íslenzkum fræðum. 
Prófgreinar eru þessar: 
Málfræði og saga íslenzkrar tungu. 
Íslenzkar bókmenntir, skýring og saga. 
Saga og menningarsaga Íslendinga. 
Lokapróf eru tvenns konar: 
a. Kandídatspróf (cand. mag. próf). 
b. Meistarapróf (mag. art. próf). 

eð 

A. Kandidatspróf. 

Kandídatspróf skiptist í tvennt.

Fyrri hluti. 

Aðaláherzla skal lögð á að reyna, hvernig nemandinn hafi fært sér í nyt þá 
kennslu, sem hann hefur átt kost á, og hæfni hans til framhaldsnáms. 

Prófið er skriflegt í öllum greinum. Nemandinn skal leysa af höndum þrjú 
verkefni í málfræði: 1) í hljóðfræði, 2) í setningafræði eða merkingarfræði, 3) í 
hagnýtri íslenzkukennslu. Auk þess skal nemandinn gera tvær heimaritgerðir, 
aðra í málfræði, hina í sögu eða bókmenntasögu, og má hann velja milli tveggja 
síðast taldra greina. Heimaritgerðum skal skila eigi síðar en hálfum mánuði áður 
en skrifleg próf í háskólanum hefjast. 

Einkunnir skulu vera fimm alls, ein fyrir hverja úrlausn. 
Engum nemanda er heimilt að ganga undir fyrra hluta próf síðar en 6 miss- 

erum eftir innritun í heimspekideild, nema til komi einróma samþykki kennar- 
anna i íslenzkum fræðum. Standist nemandi ekki prófið eða gangi frá því án lög- 
legra forfalla, má hann endurtaka það eftir tvö misseri. En reynist hann þá ekki 
hæfur, hefur hann fyrirgert rétti sínum til þess að ganga undir lokapróf. 

Síðari hluti. 

Kandídatinn skal eigi síðar en þremur misserum áður en hann gengur undir 
prófið hafa valið sér, í samráði við kennarana, hæfilega afmarkað svið í einni 
af prófgreinunum (kjörsvið), sem hann kynnir sér rækilega. 

Prófið er bæði munnlegt og skriflegt í hverri grein. Hefst það á ritgerð úr 
kjörsviði kandídatsins, og má verja til hennar allt að 3 vikum. Eigi má líða meira 
en ár frá því að kjörsviðsritgerð er skilað og þar til hinn hluti prófsins hefst. 

Einkunnir eru gefnar bæði fyrir munnlega og skriflega úrlausn í hverri próf- 
grein, auk þess tvöföld einkunn fyrir ritgerðina, alls 8 einkunnir. Enn fremur skal 
telja meðaleinkunn úr fyrra hluta prófi með sem tvöfalda einkunn, svo að einkunn- 
irnar til kandídatsprófs verða alls 10. 

Að öðru leyti gilda bæði um fyrra og síðara hluta þessa prófs hin almennu 
ákvæði um embættispróf í háskólanum. 

B. Meistarapróf. 

Stúdentum, sem leyst hafa af hendi fyrra hluta kandidatsprófs, er heimilt 
að ganga undir meistarapróf. Þeir velja sér að meginviðfangsefni eina af hinum 
3 prófgreinum, en innan þeirrar greinar nánar afmarkað svið (kjörsvið), sem þeir 
skulu rannsaka vísindalega. Prófið er með sama hætti og síðari hluti kandídats- 
prófs, nema hvað stúdentinn fær til úrlausnar kjörsviðsverkefni sínu allt að sex 
mánuði, og skal það innt af hendi á undan öðrum hlutum prófsins. Auk þess flytur 
stúdentinn fyrirlestur í heyranda hljóði og fær 8 daga til að semja hann. 

Einkunnir eru tvær: ágætlega hæfur (admissus cum egregia laude) og hæfur 
með lofi (admissus cum laude). 

Stúdent stenzt ekki prófið, nema aðalritgerð sé metin til 1. einkunnar og 
einnig aðrir hlutar prófsins samanlagðir. Kennarar í íslenzkum fræðum dæma 
einir um þetta próf. 

Til þess að öðlast kennsluréttindi við menntaskóla, gagnfræðaskóla og sér- 
skóla skv. lögum nr. 16/1947 þurfa kandídatar og meistarar í Íslenzkum fræðum, 
svo og kandídatar í íslenzku með aukagrein eða í sögu með aukagrein, einnig að 
ljúka prófi í uppeldis- og kennslufræðum, sbr. 49. gr. laganna. 

Þessi ákvæði gilda einnig um þá, sem ljúka B.A.-prófi til þess að öðlast 
kennsluréttindi við gagnfræðaskóla og sérskóla, sbr. 55. gr.

II. Kandídatspróf í íslenzku með aukagrein. 

Prófgreinar eru þessar: 
Málfræði og saga Íslenzkrar tungu. 
Íslenzkar bókmenntir, skýring og saga. 

Valfrjáls einhver þeirra greina, sem kenndar eru til B.A.-prófs (uppeldis- 

fræði undanskilin). 

Í tveimur fyrst töldu greinunum eru prófkröfur og próftilhögun eins og við 

kandídatspróf í íslenzkum fræðum. En í aukagreininni ljúki nemandinn þremur 

B.A.-prófstigum. 
Einkunnir verða 11 alls: Meðaleinkunn fyrra hluta prófsins í íslenzku grein- 

unum reiknast sem tvöföld einkunn. Einkunnin fyrir heimaritgerð úr kjörsviði, 

sem velja ber annaðhvort úr íslenzkri málfræði eða bókmenntasögu, reiknast sem 

tvöföld einkunn. Enn fremur eru einkunnir gefnar bæði fyrir munnlega og skrif- 

lega úrlausn í hvorri íslenzku prófgreinanna. Loks er fyrir hvert stig aukagrein- 

arinnar gefin 1 einkunn. Enginn stenzt prófið, ef hann nær ekki meðaleinkunn- 

inni 7 í hverjum hluta prófsins um sig. 

III. Kandidatspróf í sögu með aukagrein. 

Prófgreinar eru: 

1. Saga og menningarsaga Íslendinga. 
2. Mannkynssaga. 
3. Valfrjáls einhver önnur grein, sem kennd er til B.A.-prófs. 

Stúdentinn skal skila heimaritgerð í Íslendingasögu áður en 6 misseri eru liðin 

frá innritun hans í heimspekideild. Að öðru leyti séu prófkröfur og próftilhögun 

í Íslandssögu hinar sömu og í sögu Íslendinga við síðara hluta kandídatsprófs í 

íslenzkum fræðum, þegar kjörsvið er í henni tekið. En í hinum greinunum séu próf- 

kröfur og próftilhögun hinar sömu og við B.A.-próf, og taki nemandinn 3 prófstig 

í hvorri grein um sig. 
Einkunnir verða 11 alls: 5 í Íslandssögu (1 einkunn fyrir heimaritgerðina í 

sögu og 4 einkunnir á lokaprófi) og 6 í hinum greinunum, Í einkunn fyrir hvert 

prófstig í hvorri grein. Enginn stenzt prófið, ef hann nær ekki meðaleinkunninni 

7 í hverjum hluta prófsins um sig. 

IV. Próf í íslenzku fyrir erlenda stúdenta: baccalaureatus philologiae 
Islandicae (bacc. philol. Isl.). 

Prófgreinar eru fjórar: 

Málfræði. 
Þýðingar. 
Bókmenntasaga. 
Textaskýringar. 

Prófin skulu vera sex, þrjú skrifleg og þrjú munnleg. 

Skrifleg próf: 1. málfræði, 2. þýðing úr íslenzku á móðurmál stúdentsins eða 

eitthvert heimsmál og úr því á íslenzku, 3. bókmenntasaga. 

Munnleg próf: 1. málfræði, 2. bókmenntasaga, 3. textaskýringar. 

Fyrir hvert próf skal gefin sérstök einkunn. Til þess að standast prófið þarf 

stúdentinn að hafa hlotið, auk tilskilinnar meðaltalseinkunnar (sbr. 68. gr.), hið 

lægsta einkunnina 5 í þýðingum. 
Nánari reglur um námsefni setja kennararnir í Íslenzkum fræðum. 

54. gr. 

B.A.-próf. 

Prófgreinar eru námsgreinar þær, sem taldar eru upp í 51. gr., 6. lið. 
Stúdent hlýtur B.A.-próf fyrir 5 prófstig, 3 í einni grein og 2 í annarri. Hvert 

stig er miðað við ákveðnar þekkingarkröfur: 1. stig táknar minnstar kröfur, 2. stig 
meiri kröfur, 3. stig mestar kröfur. 

Stærðfræðideildarstúdentsprófs er krafizt af þeim, sem leggja stund á stærð- 
fræði eða eðlisfræði og efnafræði. 

Prófin eru bæði skrifleg og munnleg, í landafræði og náttúrufræðigreinum 
einnig verkleg. 

55. gr. 

Próf í uppeldis- og kennslufræðum. 
Prófgreinar eru þessar: 
Sálarfræði barna og unglinga og uppeldisleg sálarfræði. 
Almenn uppeldisfræði. 
Hagnýt kennslufræði. 
Kennsla. 
Próf í tveimur fyrst töldu greinunum er bæði skriflegt og munnlegt, próf í 

hagnýtri kennslufræði munnlegt, en í kennslu verklegt. Einkunnir skulu vera fjórar 
alls, ein fyrir hverja prófgrein. 

Prófið er í tveimur hlutum: fyrra hluta (1. og 2. prófgrein) og síðara hluta 
(3. og 4. prófgrein). 

Kennsluprófið er í tveimur greinum, aðalgrein og aukagrein, og reiknast próf 
aðalgreinar %, en aukagreinar % einkunnar. Stúdentum er ekki heimilt að taka 
þátt í kennsluæfingum né ljúka kennsluprófi, fyrr en þeir hafa lokið einum próf- 
hluta í kennslugreininni. Stúdent stenzt ekki prófið, nema hann hafi hlotið hið 
minnsta einkunnina 7 fyrir kennslu, auk tilskilinna meðaltalseinkunna, sbr. 68. gr. 

Háskólinn lætur af hendi prófvottorð undirritað af prófessornum í uppeldis- 
fræðum. 

E. Verkfræðideild. 

56. gr. 

Kennsla og nám í verkfræðideild. 

a. Inntökuskilyrði. 

Skilyrði til inntöku í deildina er stúdentspróf úr stærðfræðideild íslenzks 
menntaskóla eða sambærilegt próf. 

Deildin getur sett skilyrði um lágmarkseinkunnir í einstökum greinum eða 
greinaflokkum. 

b. Kennslugreinar og kennsluhættir. 

1. Námstími. 

Námið miðast við 3 kennsluár og próf í lok hvers kennsluárs. Verklegt próf í 
landmælingu fer þó að jafnaði fram í byrjun 3. kennsluárs. 

2. Kennslugreinar. 

Verkfræðideildin veitir kennslu: 
1. Í almennum undirstöðuatriðum verkfræðinnar. 
2. Í einstökum sérgreinum verkfræðinnar eftir því, sem ákveðið er á hverjum 

tíma.

Til fullnaðarprófs frá deildinni eru kenndar þessar greinar: 76 
Stærðfræði, aflfræði, burðarþolsfræði, rúmmyndafræði, eðlisfræði munnleg og 17. júní 

verkleg, efnafræði munnleg og verkleg, jarðfræði, teiknun, landmæling og húsagerð. 
Tilhögun kennslunnar í hverri grein ákveður háskólaráð eftir tillögum deildarinnar. 

3. Undanþágur frá ákvæðum um kennslu og nám. 

Stúdenta þá, sem ekki ætla að stunda framhaldsnám í byggingaverkfræði, getur 
deildin undanþegið þátttöku í einstökum námsgreinum. 

57. gr. 

Próf í verkfræðideild. 

1. Prófgreinar. 
Námsgreinum er skipt í 4 prófflokka. Fjöldi einkunna og niðurröðun prófa er 

eins og tafla I sýnir. Í töflunni táknar s skriflegt próf, m munnlegt próf. Þegar 
heildareinkunn er veitt samkvæmt niðurstöðum úr fleiru en einu prófi eða úr prófi 
og æfingaverkefnum, skal í hvert sinn gefa frumeinkunn samkvæmt fyrra dálki í 
töflu II. Deildin setur ákvæði um það, hvernig reikna skuli stigatölu heildareink- 
unnar úr frumeinkunnum. 

Tafla 1 
Árspróf Einkunnir 

Námsgrein Flokkur 1. 2. 3. samtals 

. 1(s 
Stærðfræði .......0.0. 0... I | 1 Í 1 (s+m) 1 (sm) 4 

Aflfræði ..........00000 0. I 1 (+ m) 1 (sm) 2 

Burðarþolsfræði ................. I 1 (s) 1 

Rúmmyndafræði ........000000.. II 1 (+m) 1 (s—+m) 2 

Eðlisfræði ...................... II 1 (s+m) 1 (s+m) 1 (s+m) 3 

Efnafræði .......00000. 0... 0... II 1 (s) (1) 1 

Jarðfræði ...........0.00...0.... II (1) 1 (s) 1 

Teiknun: Prófteikning og teknisk 
teikning: 1 einkunn; húsagerð, Im 2 2 
geómetr. teikning og landmæling- 
arteiknun: 1 einkunn .......... 

Landmæling munnleg: 1 einkunn, 
mæling og kortagerð: 1 einkunn, IV 3 3 
hallamæling: 2x %% einkunn ..... 

Húsagerð .......00000000........ IV 1 1 

20 eink. 
samtals 

2. Próftilhögun og tímamörk. 

Próf geta verið munnleg, skrifleg eða verkleg. Við gjöf einkunna má taka 
tillit til úrlausna æfingaverkefna, sem stúdentinn hefur leyst af hendi við námið, 
samkvæmt reglum, sem deildin setur.

76 Stúdent segir sig til prófs í árshlutum prófflokka eða heilum prófflokkum 
17. júní (sjá 57. gr. 1), enda hafi hann þá lokið, eða ljúki samtímis, prófi í fyrri árs- 

hlutum prófflokkanna. Í fyrsta sinn skal hann þó ganga undir próf í greinum I. 
og II. prófflokks. 

Heimilt er að endurtaka próf að nokkru eða öllu leyti. Þó verður að endur- 
taka heilan prófflokk eða þá hluta hans, sem eiga saman samkv. 57. gr. 1. Endur- 
tekning prófs í einum árshluta prófflokks ógildir próf, sem áður hafa verið tekin 
í þeim árshluta prófflokksins, svo og þau, er kunna að hafa verið tekin í seinni 
árshlutum sama prófflokks, og tekur þetta ákvæði gildi um leið og upptökuprófið 
er hafið. Við endurtekningu prófa er eigi skylt að endurtaka verkleg viðfangsefni 
eða æfingar, sem metnar eru til prófseinkunnar, eða verkleg viðfangsefni í sér- 
grein. 

Fullnaðarprófi skal stúdent hafa lokið eigi síðar en 4 árum eftir að hann er 
skráður í deildina, nema sérstakar ástæður mæli með undanþágu að dómi deild- 
arinnar. 

3. Einkunnastigi. 

Við gjöf einkunna skal nota talnaröð I í eftirfarandi töflu, og hlýtur stúdent 
í hvert sinn þá einkunn, er næst liggur meðaltali einkunna kennara og prófdómara. 

Um teikningar í rúmmyndafræði, húsagerð og landmælingu dæma kennarar 
þessara námsgreina ásamt teiknikennara og prófdómurum. 

Tafla II. 

Einkunnir og stigagildi þeirra. 

I II I II I II 
6 8 4 5 2 —7 
5% 7% 3% 322 1% —12% 
5% 7%3 3 29 1% —17% 
5 7 3 1 1 —23 
4% 6% 2% —1% 
4% 953 2% —4%5 

4. Prófkröfur. 

Við próf eru gerðar þessar kröfur um einkunnir: 
Til þess að standast fullnaðarpróf verður stúdentinn að hafa hlotið eigi minna 

en 5 stig að meðaltali í öllu prófinu, eigi minna en 4 stig að meðaltali í hverjum 
prófflokki og eigi minna en 5 stig að meðaltali í námsgreinum 1., 2. og 3. prófflokks, 
sbr. 57. gr. 1. lið. 

Aðaleinkunn 5.00—5.99 (í stigum) telst 2. einkunn, 6.00—7.49 telst 1. einkunn 
og ágætiseinkunn 7.50 eða meira. 

VI. KAFLI 

Próf. 

a. Tilhögun prófa. 

” 58. gr. 
Próf geta verið munnleg, skrifleg eða verkleg. 
Háskólakennarar standa fyrir prófum, en hver deild ræður tilhögun prófa hjá 

sér, að svo miklu leyti sem ekki eru sett bindandi ákvæði um það í lögum eða 
reglugerð.

Munnleg próf skulu haldin í heyranda hljóði. Þó er háskóladeild heimilt, ef 76 
sérstaklega stendur á, að ákveða, að slík próf skuli haldin fyrir luktum dyrum. 17. júní 

b. Próftími. 

59. gr. 
Próf þau, sem teljast til fullnaðarprófs, skulu haldin að jafnaði í lok kennslu- 

misseris, sbr. þó 46. gr. b 1 um próf í lyfjafræði lyfsala og 56. gr. b 1 um próf í 
verkfræðideild. Einstakar deildir geta ákveðið að prófa á öðrum tíma með sam- 
þykki háskólaráðs, enn fremur að halda próf aðeins í lok vormisseris. Um önnur 

próf ákveður háskóladeild, hvenær þau fari fram. Auglýsa skal, hvenær próf 
hefjist og að jafnaði með hálfs mánaðar fyrirvara hið skemmsta. Stúdent er 
heimilt að ganga undir tiltekið próf, ef hann hefur áður lokið á fullnægjandi hátt 
tilskildum prófum og æfingum. Gæta ber þó fyrirmæla um skemmstan og lengstan 
tíma, sem líða megi frá skrásetningu til frumprófa, svo og milli einstakra próf- 
hluta og prófgreina og upphafs náms og lokaprófs. 

c. Skráning til prófa. 

60. gr. 
Þeir stúdentar, sem óska að ganga undir háskólapróf, skulu tilkynna háskóla- 

ritara það innan skráningarfrests, svo sem hann er ákveðinn hverju sinni með 
auglýsingu. Í fyrsta skipti, er stúdent segir sig til prófs, er telst til fullnaðar- 
einkunnar, skal hann greiða prófgjald. Prófgjald verður ekki endurgoldið, þótt 
stúdent hætti við próf eða standist það ekki. Þegar stúdent er skráður til loka- 
prófs, skal hann greiða gjald fyrir prófskírteini, en það gjald skal endurgreiða 
stúdent samkvæmt ósk hans, ef hann lýkur ekki prófinu. Háskólaritari veitir 
gjöldum þessum viðtöku, og renna þau til prófgjaldasjóðs. 

Prófgjald er 100 krónur og prófskirteinisgjald er 100 krónur. 

d. Heimild til að þreyta próf af nýju. 

61. gr. 
Nú stenzt stúdent ekki próf, gengur frá því, eftir að hann hefur byrjað próf, 

eða kemur ekki til prófs og hefur þó ekki boðað forföll. Er honum þá heimilt 
að þreyta prófið af nýju innan árs. Standist hann þá ekki prófið, gangi frá því 
eða komi ekki til prófs án þess að boða forföll, hefur hann fyrirgert rétti sínum 
til að ganga oftar undir það. Háskóladeild getur þó veitt undanþágu frá ákvæðum 
þessarar málsgreinar, ef sérstaklega stendur á. 

Ákvæðin í 1. mgr. um heimild til að þreyta próf af nýju gilda þó ekki, ef 
stúdent hefur gengið frá prófborði í munnlegu prófi, áður en prófandi leyfir. 

Stúdent er heimilt að endurtaka próf, sem hann hefur staðizt, ef það er gert 
í tæka tíð samkvæmt ákvæðum þeim, er gilda um tímabil milli prófhluta. Nú 
byrjar stúdent prófið, og fellur þá fyrra próf í grein eða prófhluta úr gildi. Þar 
sem flokki greina er skipað saman í prófhluta, verður stúdent að taka upp próf 
í öllum greinum prófhlutans, ef hann vill ekki una fyrra prófi. 

Nú óskar kandídat að taka upp próf að nokkru eða öllu, og gilda þá einnig 
ákvæði 3. málsgreinar, þó svo að kandidatsprófið heldur gildi sínu, ef kandidat 
byrjar á prófi af nýju, en lýkur því ekki. 

e. Um prófstjórn og hagi prófmanna. 

62. gr. 
Rektor ræður prófstjóra, sem annast undirbúning og stjórn prófa. Prófstjóri 

ræður prófverði í samráði við rektor. 
A 20

76 Studentum, sem í prófi eru (prófmönnum), er óheimilt að aðstoða aðra próf- 
17. júní menn við prófúrlausn eða leita aðstoðar annarra. Skrásettum stúdent, sem ekki 

er í prófi, er einnig óheimilt að veita slíka aðstoð. Prófmönnum er óheimilt að 
tala saman, og þeir mega ekki hafa aðrar bækur eða gögn með sér en þau, sem 
deild þeirra leyfir, og skulu gögn þessi könnuð, áður en próf hefst. Prófmenn 
mega ekki heldur fá léðar bækur, sem leyfðar eru, hjá öðrum þeim, sem í prófi 
eru. Brot gegn ákvæðum þessum og öðrum prófreglum, sem háskólaráð setur, 
varða vísun frá prófi eða brottrekstri úr háskólanum. 

Prófmenn skulu vera komnir í sæti sín, áður en verkefni til skriflegrar úr- 
lausnar er lesið eða afhent. 

Nánari reglur um prófvörzlu og framkvæmd prófa skal setja með sérstakri 
samþykkt háskólaráðs. 

f. Um prófdómendur og störf þeirra. 

63. gr. 
Við þau próf, sem teljast til fullnaðarprófs, skal vera einn prófdómari utan 

háskólans. Auk þess geta einstakar deildir samþykkt að hafa einn prófdómara 
úr hópi deildarkennara í öllum greinum eða nokkrum. Við meistarapróf í íslenzk- 
um fræðum dæma þó kennararnir einir. 

Við þau próf, sem teljast ekki til fullnaðarprófs, skal einn kennari deildar 
þeirrar, sem í hlut á, gegna prófdómarastörfum samkvæmt kvaðningu deildar- 
forseta. 

Í forspjallsvísindum dæmir kennarinn einn um prófið. 
Menntamálaráðherra skipar prófdómendur þá, sem eru ekki háskólakenn- 

arar, að fengnum tillögum háskóladeildar. Háskóladeild skal nefna tvöfalt fleiri 
menn en skipa á, ef völ er svo margra hæfra manna, að mati deildar. Þá eina má 
skipa prófdómara, sem lokið hafa viðurkenndu fullnaðarprófi við háskóla í þeirri 
grein, sem prófdómari skal dæma, eða getið hafa sér orð fyrir kunnáttu í grein- 
inni. Prófdómendur skulu skipaðir til þriggja ára í senn. 

Menntamálaráðherra ákveður þóknun til prófdómenda að fengnum tillögum 
háskólaráðs. 

64. gr. 
Prófandi og prófdómandi eða prófdómendur, ef því er að skipta, velja í sam- 

einingu úrlausnarefni í hverri grein hins skriflega prófs, en munnlegum úrlausnar- 
efnum ræður prófandi einn. 

65. gr. 
Prófandi og prófdómandi eða prófdómendur, ef því er að skipta, dæma í sam- 

einingu um úrlausn í prófgrein hverri. Hvor eða hver um sig gefur einkunn fyrir 
úrlausnina. 

g. Um prófbók. 

66. gr. 
Deildarforseti hlutast til um, að prófverkefni séu færð í prófbók, eða varðveitt 

með öðrum tryggilegum hætti. Séreinkunnir og aðaleinkunnir skal færa í prófbók, 
er prófendur og prófdómendur undirrita að loknu prófi. 

h. Um einkunnir. 

67. gr. 
Þessar stofneinkunnir eru gefnar við háskólapróf, önnur en próf í verkfræði 

og lyfjafræði lyfsala: 
16, 15, 14, 13, 12, 11, 10, 9, 8, 7, 6, 5, 1, —5, —11, 22.

Fullnaðareinkunn kandídats er meðaltal einkunna þeirra, sem hann hefur 76 
hlotið, enda sé þá tekið tillit til ákvæða reglugerðar um einkunnagildi prófa í 17. júní 
einstökum greinum. 

Um einkunnir við próf í verkfræði og lyfjafræði lyfsala segir í 47. gr. b. og 
57. gr. 3. 

68. gr. 
Aðaleinkunnir eru þessar: 

1. Ágætiseinkunn .............. 14.5 — 16 stig að meðaltali. 
2. Fyrsta einkunn .............. 10.5 --14.49 — — — 
3. Önnur einkunn „............. 10.49 ogfærri— — — 

Stúdent telst ekki hafa staðizt próf, nema hann hljóti meðaleinkunnina 7 í 
hverjum hluta prófsins um sig eða í einstakri prófgrein, ef próf er tekið í henni 
sérstætt (forpróf, áfangapróf). Stúdent skal hafa hlotið sömu lágmarkseinkunn á 
ársprófi í þeim deildum, sem kunna að taka upp árlegt próf. Háskóladeildum er 
heimilt að áskilja hærri lágmarkseinkunn fyrir einstök próf eða prófhluta með 
samþykki háskólaráðs. 

Nú hlýtur stúdent —22 í einni námsgrein, er telst til fullnaðarprófs, og stenzt 
hann þá eigi prófið. 

i. Prófskirteini. 

69. gr. 
Ad loknu fullnaðarprófi skal kandídat fá prófskirteini, sem deildarforseti 

undirritar. 

Nú er deildarforseti laga- og viðskiptadeildar úr lagadeild, og undirritar þá sá 
prófessor viðskiptadeildar, sem deildin ákveður, prófskirteini viðskiptafræðinga, 
og gagnstætt. Prófskirteini kandídats í tannlækningum og lyfjafræði lyfsala undir- 
ritar forstöðumaður viðkomandi deildarhluta. 

i- Frávik frá prófreglum. 

70. gr. 
Háskólaráði er heimilt, eftir tillögum háskóladeildar, að víkja lítils háttar frá 

settum reglum um kennslu og próf. 

k. Erlend háskólapróf. 

71. gr. 
Háskólaráð ákveður, að fenginni umsögn deildar, hvort viðurkenna skuli há- 

skólapróf, sem stúdent tekur erlendis, og að hverju leyti. Nú er erlent háskólapróf 
viðurkennt, og ákveður deildin þá, hvort einkunn sú, sem stúdent hefur hlotið á 

prófi, skuli talin prófseinkunn við fullnaðarpróf hér á landi eða ekki. 

VII. KAFLI 

Doktorar og meistarar. 

72. gr. 
Háskóladeildir hafa rétt til að veita doktorsnafnbót. Slíka nafnbót má veita 

annaðhvort í heiðurs skyni eða að undangengnu sérstöku prófi. Doktorsnafnbót 
í heiðurs skyni verður ekki veitt nema með einróma samþykki atkvæðisbærra 
deildarmanna og með samþykki háskólaráðs. Háskóladeildir standa fyrir doktors- 
prófi.

73. gr. 
Sá, er æskir doktorsnafnbótar, skal að jafnaði hafa lokið kandídatsprófi eða 

embættisprófi. 

74. gr. 
Doktorspróf er fólgið í samningu ritgerðar eða ritgerða, munnlegri vörn, og 

enn fremur geta einstakar deildir með samþykki háskólaráðs skilið til, að doktors- 

efni flytji fyrirlestur um fræðileg efni, einn eða fleiri. 
Umsókn um að þreyta doktorspróf skal skilað til hlutaðeigandi háskóladeildar. 
Nú leggur sá, er æskir að taka doktorspróf, fram fleiri ritgerðir en eina, og 

verða ritgerðir þá að varða sama meginrannsóknarsvið og mynda nokkra heild. 
Þegar svo stendur á, skal semja sérstaka yfirlitsritgerð, þar sem dregið er saman 
efni hinna einstöku ritgerða og settar eru fram heildarályktanir. 

Rit það, er doktorsefni leggur fram, eða yfirlitsritgerð, sé um fleiri ritgerðir að 
ræða, mega hafa Þirzt í lengsta lagi 2 árum áður en rit eru afhent háskólanum 
vegna doktorsprófs. Óheimilt er án leyfis deildar að breyta ritgerð, eftir að hún er 
afhent háskólanum. 

Ritgerð má vera á erlendu máli, en áskilja má, að hún geymi rækilegan útdrátt 
á Íslenzku. Háskóladeild getur veitt manni leyfi til að tala erlent mál við doktors- 
próf. 

75. gr. 
Háskóladeild skipar þriggja manna dómnefnd til að meta vísindagildi rit- 

smíða þeirra, er fylgja umsókn doktorsefnis. Í dómnefnd er heimilt að skipa menn 
utan háskólans, þ. á m. erlenda menn. Dómnefnd skilar skriflegu og rökstuddu 
áliti til deildar. Nú er það einróma álit dómnefndar, að rit, sem umsækjandi hefur 

lagt fram, fullnægi ekki kröfum þeim, sem gera verður til doktorsritgerða, og skal 
deildin þá synja umsækjanda um að ganga undir doktorspróf. Endranær metur 
deildin það fyrir sitt leyti, að fengnu áliti dómnefndar, hvort veita skuli umsækj- 
anda kost á að þreyta prófið. 

Nú telur deildin ritgerðina tæka til doktorsvarnar, og skal umsækjandi þá 
láta prenta hana, hafi það ekki verið gert áður. 

Háskólinn á rétt á 100 eintökum ókeypis. Síðan skal doktorsefnið verja hana 
í háskólanum í heyranda hljóði á þeim degi, sem deildin ákveður, en ritgerð eða 
ritgerðir skulu hafa birzt opinberlega a. m. k. fjórum vikum áður en munnleg 
vörn fer fram. 

Nú vill maður, sem ekki er tilnefndur andmælandi, taka til máls um verk 
doktorsefnis, og skal hann þá skýra deildarforseta frá því einum sólarhring áður 
en doktorsvörn fer fram. Þó getur deildarforseti leyft manni úr áheyrandahópi 
stutta athugasemd án slíks fyrirvara. Að lokinni munnlegri vörn og fyrirlestra- 
haldi, ef því er að skipta, ákveður deildarforseti ásamt andmælendum, hvort veita 

skuli doktorsnafnbót. Verði ágreiningur, skal skjóta málinu til deildarfundar. 

76. gr. 
Háskólaráð getur samkvæmt tillögum háskóladeildar ákveðið, að munnleg 

vörn við doktorspróf falli niður, ef sérstök ástæða þykir til, enda sé dómur dóm- 
nefndar lofsamlegur um rit doktorsefnis. Háskólaráð getur með sama skildaga 
leyst doktorsefni undan þeirri skyldu að birta ritgerð sína á prenti, en áskilja skal, 
að hann afhendi háskólanum nokkur eintök af ritgerð sinni eða ritgerðum, vél- 
rituðum eða fjölrituðum, enda skal þá eitt eintak lHggja frammi í Háskólabóka- 
safni einn mánuð hið skemmsta, áður en vörn fari fram. Þegar svo stendur á, sem 
í þessari málsgrein segir, skal birta rökstutt álit dómnefndar í næstu árbók há- 
skólans.

71. gr. 76 
Að loknu doktorsprófi fær deildarforseti doktor í hendur doktorsskjal, sem 17. júní 

deildarforseti undirritar. Gjald fyrir doktorsskjal er 300 krónur og rennur í próf- 

gjaldasjóð. 
Nánari reglur um framkvæmd doktorsprófs skulu settar með sérstakri sam- 

þykkt háskólaráðs. 

78. gr. 

Hver sá, er hlotið hefur doktorsnafnbót frá háskólanum, á rétt á að halda 

þar fyrirlestra í vísindagrein sinni, en tilkynna verður hann það háskólaráði. 

Nú þykir doktor misbeita þessum rétti sínum, og getur þá háskólaráð svipt 

hann réttinum. 

79. gr. 

Háskólaráð getur ákveðið í samþykkt samkvæmt tillögum háskóladeildar, að 

heimilt sé að ganga undir meistarapróf í grein, að loknu embættis- eða kandídats- 

prófi. Prófið er fólgið í samningu ritgerðar eða ritgerða, og má áskilja, að um- 

sækjandi gangi einnig undir munnlegt próf í tilteknum greinum og haldi opinbera 

fyrirlestra. Ritgerð skal skila til þeirrar háskóladeildar, sem í hlut á. 

Við meistarapróf gilda sömu reglur um ákvörðun prófsefna og mat á úrlausn- 

um sem við fullnaðarpróf, þó svo að við meistarapróf í Íslenzkum fræðum gilda 

ákvæði 63. gr. 1. málsgr. Hver háskóladeild, sem ákveður að taka upp meistara- 

próf, ákvarðar nánar prófkröfur með samþykki háskólaráðs. 

VIII. KAFLI 

Stofnanir háskólans, eigur hans og fjármál. 

80. gr. 

Háskólaráð hefur yfirumsjón með einstökum háskólastofnunum, svo sem há- 

skólabókasafni, fyrirtækjum háskólans, svo sem happdrætti og kvikmyndahúsi, 

og með sjóðum skólans og öðrum eigum. 
Háskólaráð setur einstökum fyrirtækjum háskólans samþykktir, ræður for- 

stjóra þeirra og setur þeim erindisbréf. 

Um stjórn sjóða fer eftir því, sem stofnskrár eða aðrar samþykktir mæla 

fyrir um. Sama gegnir um úthlutun vísindalegra verðlauna. 

Um tengsl atvinnudeildar háskólans við háskólann fer eftir því, sem segir Í 

III. kafla laga nr. 68 7. maí 1940 og öðrum lögum, er þar að lúta, og um tengsl 

tilraunastöðvar háskólans í meinafræði við háskólann, svo sem segir Í lögum nr. 

11 28. febr. 1947 eða öðrum lögum eða reglum, er sett kunna að verða. 

81. gr. 

Forseti Íslands veitir embætti háskólabókavarðar að fengnum tillögum háskóla- 

ráðs. Háskólabókavörður skal hafa sérþekkingu í bókasafnsfræðum. Nú kennir 

háskólabókavörður bókasafnsfræði við háskólann, og tekur hann þá sömu laun og 

prófessorar. Háskólaráð ræður annað starfslið bókasafns eftir því, sem fé er veitt 

til í fjárlögum. Háskólaráð setur reglur um stjórn háskólabókasafns og fær há- 

skólabókaverði erindisbréf. 

82. gr. 

Háskólaráð ráðstafar fé því, sem háskólinn hefur til umráða, innan þeirra 

takmarka, sem lög, reglugerðir eða aðrar reglur setja. Leita skal álits háskóla- 

deildar, sem í hlut á, áður en ráðstafað er fé til útgáfu og kaupa á bókum, svo og 

um styrkveitingar, sem bundnar eru við nemendur tiltekinnar háskóladeildar.

76 83. gr. 
17. júní Háskólaráð gerir stjórnarráðinu skilagrein fyrir fé því, er það hefur haft til 

umráða umliðið ár. 

IX. KAFLI 

Kennaraembætti og kennarastöður við Háskóla Íslands. 

84. gr. 
Við Háskóla Íslands eru þessi prófessorsembætti: 

1. Í guðfræðideild 4: Í gamlatestamentisfræðum, i nýjatestamentisfræðum, í 
kirkjusögu og í trúfræði. 

2. Í læknadeild 8: Í handlæknisfræði, í heilbrigðisfræði, í lifeðlis- og lifefna- 
fræði, í líffærafræði, í lyfjafræði, í lyflæknisfræði, í meina- og sýklafræði og 
í tannlæknisfræði. 

3. Í laga- og viðskiptadeild 6: Í lögfræði 4, í viðskiptafræði 2 (í rekstrarhag- 
fræði og þjóðhagfræði). 

4. Í heimspekideild 8: 1 í heimspekilegum forspjallsvísindum, 1 í uppeldisfræð- 
um, 6 í Íslenzkum fræðum: 2 í málfræði, 2 í bókmenntum og 2 i sögu. 

5. Í verkfræðideild 4: Í stærðfræði, í aflfræði og burðarþolsfræði, í teikningu 
og landmælingafræði og í eðlisfræði. 
Nú óskar skipaður prófessor eftir því, að aðalkennslugrein hans verði breytt, 

er prófessorsembætti verður laust í deild hans, og getur menntamálaráðherra þá 
heimilað breytinguna, ef deild sú, sem í hlut á, fellst á tilmæli prófessorsins. 

85. gr. 
Prófessorarnir í lyflæknisfræði og handlæknisfræði veita forstjórn lyflæknis- 

og handlæknisdeildum Landspítalans, og prófessorinn í meinafræði veitir jafn- 
framt forstöðu rannsóknarstofu í meinafræði. Prófessorinn í heilbrigðisfræði skal 
auk kennslunnar í þeirri grein annast heilbrigðislegar rannsóknir fyrir heilbrigðis- 
stjórnina, þar á meðal manneldisrannsóknir í samráði við manneldisráð. Prófessor- 
inn i lyfjafræði hefur umsjón með kennslu í lyfjafræði lyfsala. Kennarinn í lyfja- 
fræði lyfsala hefur jafnframt á hendi eftirlit með lyfjabúðum fyrir heilbrigðis- 
stjórnina. 

Prófessorinn í eðlisfræði er jafnframt forstöðumaður rannsóknarstofu til mæl- 
inga á géislavirkum efnum. Rannsóknarstofa þessi lýtur verkfræðideild. 

Prófessorinn í uppeldisfræðum skal skipuleggja kennsluæfingar nemenda í 
uppeldisfræðum. Hann skal halda fyrirlestra fyrir starfandi kennara og efna til 
námskeiða fyrir þá. Auk þess skal hann annast rannsóknir og leiðbeiningastörf 
í þágu uppeldismála landsins, eftir því sem nánar verður ákveðið. 

Prófessorinn í forspjallsvísindum hefur á hendi kennslu í uppeldisfræðum, 
eftir því sem samrýmist störfum hans. 

86. gr. 
Menntamálaráðherra ákveður tölu dósenta, lektora, aukakennara og aðstoðar- 

kennara í einstökum deildum og greinum, að fengnum tillögum háskólaráðs.

X. KAFLI 

Um rannsóknarstöðvar. 

87. gr. 
Heimilt er að setja á stofn rannsóknarstöðvar við einstakar deildir háskól- 

ans samkvæmt tillögum deildar og með samþykki háskólaráðs, eftir því sem fé 
verður veitt til þess, og skal hverju sinni kveða á um það, hversu fari um forstjórn 
rannsóknarstöðvar og tilhögun. 

XI. KAFLI 

Gildistaka og brottfallin ákvæði. 

88. gr. 
Reglugerð þessi, sem sett er samkvæmt lögum nr. 60 7. júní 1957, að fengnum 

tillögum háskólaráðs, öðlast þegar gildi. 
Nú er sérákvæðum um kennslu og próf í einstökum deildum breytt með reglu- 

gerð þessari, svo að aukið sé við námið, og taka ákvæði reglugerðarinnar þá til 
þeirra stúdenta einna, sem skráðir eru í háskólann eftir gildistöku hennar. Sér- 

ákvæðunum í 42. og 43. gr. um nám í læknadeild skal beitt svo sem hér segir: 
1. Þeir stúdentar einir, sem skráðir eru til náms í læknadeild eftir gildistöku 

reglugerðarinnar, eru skyldir til að hlíta ákvæðum 43. gr., 2. töluliðs, um upp- 

hafspróf. 
2. Þeir stúdentar, sem ljúka fyrsta hluta prófi vorið 1958 og síðar, skulu hlíta 

ákvæðum 42. og 43. gr. um annan og þriðja hluta námsins. 
3. Þeir stúdentar, sem ljúka öðrum hluta embættisprófs í læknisfræði vorið 1958 

og síðar, skulu hlíta ákvæðum 42. og 43. gr. um þriðja hluta embættisprófs. 
Próf, sem stúdentar hafa tekið við háskólann fyrir gildistöku þessarar reglu- 

gerðar, skulu metin eftir eldri reglum, og eiga því ákvæði 68. gr. um lágmarks- 
einkunn aðeins við þau próf, sem tekin eru eftir gildistöku reglugerðarinnar, svo 
og ákvæði 61. gr. um heimild manna til að þreyta próf af nýju. 

89. gr. 
Við gildistöku reglugerðar þessarar fellur úr gildi reglugerð fyrir Háskóla 

Íslands nr. 47/1942 ásamt síðari breytingum og viðaukum svo og reglugerð nr. 78 
2. ágúst 1945, um nám í verkfræðideild, og reglugerð nr. 74 19. sept. 1957, um nám 
í lyfjafræði lyfsala. Enn fremur eru aðrar reglur stjórnarvalda, er brjóta kunna í 
bága við reglugerð þessa, fallnar úr gildi. 

Í menntamálaráðuneytinu, 17. júní 1958. 

Gylfi Þ. Gíslason. 
  

Birgir Thorlacius 

